
Tetekala si boedak soeda menampak Sam
Siotjia, sigra djoega ia memboeroe ka depan
dan berkata : |

.,Ach, Siotjia, kesian! Kaoe siksa badan
sendiri boeat dapetken ini sajoeran ! Lo Hoe-
~ djin sendiri soeda dateng kemari dan lagi

-~ menoenggde di dalem.” o

Begitoe mendenger perbilangannja sang
beedak, Po Tjiam lantas tenteng iapoenja
krandjang sajoeran dan boeroe-boeroe ber-
larlan masoek ka dalem lio, jang koetika
baroe sadja berada di hadepannija sang iboe,
tjepet ia lemparin itoe krandjang di satoe
samping, sembari lantas mendjatoken diri,
berloetoet di atas lante dengen membllang
katanja : |

,,Och, tiada njana Boetjin maoe tjapeken
hati dateng berkoendjoengan kemari, soeng-
goe itoelah  mendatengken rasa soekoer bagi
anak jang boekan ‘maen besarnja. Aken te-

«tapi, dalem lio jang begini mesocem dan

- roesak tiada keroean roepa, tiada - boleh-
tiada membikin ketjiwa amat Boetjin ampoe-
nja diri jang moelia dan maha~agoeﬁg Se-
soenggoenja anak pantes merasa terharoe,
serta tiada sanggoep menerima koend;oengan |
begxtoe ,

Tan Sie Hoedjin éengen t;epet Eaioe me-

‘noentoen sang poetri boeat disoeroe bangoen,
berbareng dengen tadjem ia mengawasin
orang poenja seloeroeh badan, dari atas ke-
pala sampe ka bawah kaki, aken kemoedian.
‘dengen; zonder merasa, ia mengoetjoerken
aermata begitoe deres saking pl!oeﬁa sang
hati.

,Itce hari dengen membawa kekerasan
hati serta kemenjeselan besar, kaoe soeda
meninggalken roema, anakkoe. Dengen me-
nanggoeng berbagi - bagi siksaan lapar din
dingin di ini lio, zonder oendjoekin rasa
menjesel hanja soeda menerima dengen se-
gala keridlahan. Och, anakkoe, sesoenggoenja
ini semoea membikin iboemoe begzmana bisa
merasa tega di hati.”

Mendenger ini perkataan, Sam Siotjia djoe-
‘ga toeroet merasa amat terharoe dan ber-
sedih, aken tetapi di hadepann]a sang iboe,
ia tiada maoe oendjoekin itce semoea, malah
dengen belaga liatken aermoeka ketawa-
ketawa, ia berkata : Bl A

»Ja, Boetjin ampoenja pengrasaan menjinta
anak, sesoenggoenja kentara ada begitoe be-
sar. Tetapi sebaliknja anak poen hanja seselin.
~ peroentoengan nasib 'sendiri jang begitoe
djelek dan tiada sedikltpoen brani seselin
iboe - ajah ampoenja ,perbqeata-n. Begitoe

. ;

djoega halnja idoep-mati atawa kaja-miskin,
anak soeda paserahken sadja segalanja di ba-
wah takdir Toehari,, tiadalah aken menjesel
soeatoe apa.
Seabisnja berkata begitoe, ia lantas me-
 noetoerken poela satoe-persatoe tentang hal-
nja Sie Peng Kwi pergi masoek soldadoe,
, mena}oekm koeda sakti dan beroleh pahala.
Oh, " Jkara Tan. Sie Hcedjm seabisnja
mendenger itoe -t;erita, .setelah Sam  Saij
sekarang, mendjabat itoe kebesaran Sian
Hong di bawah prentanja kaoepoenja kedoea
Tiihoe, baeklah nanti apabila pocelang ka
roema, akoe boleh menjeritaken hal ini ka-
~ pada kaoepoenja ajah, agar dia nanti bisa
madjoeken poela rapportan sebenem}a ka
hadep‘an sribaginda, boeat mintaken ance-
grahan terlebi djaoce. Tidakah baek begitoe 7’
,,Djangan, Boetjin | Djanganlah sekali- kali
menoetoerken hal ini di ‘hadepan Hoedjin,
kerna koeatir nanti bisa moentjoel laen-laen
rintangan atawa kedjadian jang tiada diingin.
Sedari doeloe poen pribasa ada membilang :
,.Mati-idoep soeda takdirnja, kaja-miskin be-
‘rada dalem tangan Toehan!’ Djikaloe se-
karang moesti diharep maoepoen menoeng-
goe toendjangan jang tiada semoestinja, itoe-
lah boekan berarti djalan jang loeroes atawa



-

= o4

g N

perboeatan jang selajiknja.”
,,Sesoenggoenja,” berkata lagi Hoed in de~
ngeﬁ mengalém, .,anikkoe ampoenja ambe-
kan dan toedjoean hati kliwat tegoe dan
besar sekali! Iboemoe pertjaja, kaoce aken
perolehken itoe berkah bahoeza orang baek
senantiasa mendapet pajoengannja  Allah,
serta' di hari kemoedian, soeamimoe pasti
bisa menandjak tinggi di poentjaknja segala
kemoeliaan dan kedjajaan sebegimana diingin1*
Abis berkata begitoe, Hoedjin lantas prenta
boedak prempoeannja sigra mengasi keloear
limapoeloe thael perak jang dibawa tadi dan
serahken pada Po Tjiam. i
Sam Siotjia bermoela tiada soeka mene-
rima,  tetapi blakangan setelah dipaksa dan
didesek beroelang - oelang dengen sanget
oleh si iboe, kepaksa djoega ia maoe trima
dan simpen baek. ‘ |
Kemoedian Hoedjin laloe memesen poela
wanti- wanti soepaja sang poetri selandjoetnja
soeka memelihara dan mercemat diri sendiri
dengen betoel, serta seholeh—‘boléhnja dja-
ngan terlaloe pikirin soesah boeat segala hal,
agar kewarasan badan tiada terganggoe.
"Po Tjiam poen trima baek ini pesenan,
seraja berdjandji nanti aken pegang betoel;
sebaliknja ia djoega telah mengasiken ber.

bagi- bagi hiboeran dan boedjoekan pada sang
iboe, dengen meminta agar si /oramg toea
djangan terlaloe memikirin bagi dirinja jang
;tem)ata bernasib malang; lebi djaoe ia moe-
hoen, di b!akang kali- djanganlah sekali - kali
prenta orang dateng kemari boeat mengirim-
ken oewang atawa apa sadja, sebab toch
bakal djadi pertjoema dan dia mada hendak
menerima lagi. ,

Sesoedanja itoe, Hoednn poen lantas ber-
bangkit sembari bertindak keloesr dari pin-
toe lio, jang diiringin oleh boedsk - boedak
prempoeannja, langsoeng doedoekin poela
japoenja djoli dengen Sam Siotjia toeroet
menganter sampe di loear pintoe. Di mana
 ini iboe dan anak kombali saling mengoe-
tjoerken aermata lantaran saking beratnja
boeat berpisaan satoe sama laen.

Kaloe Hoedjin ampoenja djoli soeda ber-
laloe djaoe, barcelah Po Tjiam dengen me-
njeka aermata balik kombali ka dalem, se- :
soeda lebi doeloe mengoentji rapet pintoe
lio. Ia berdoedoek termenoeng - menoeng
seolah - olah orang keilangan pikiran sampe
sekoetika lamanja, baroelah ia inget aken
oeroesin masak itoe sajoeran jang tadi boleh-
nja dipetik, boeat kemoedian doedoek ma-
kan seorang diri boeat sekedaranja tjoekoep

menahan peroet jang kosong.

Sampe di sini, biarlah kita ti\nggalkén\

poela aken halnja Sam Siotjia jang lagi men-
derita kesengsarain dalem lio roesak itoe,
aken berbalik ' menilik itoe pascekaa besar
jang lagi madjoe perang. : -
Sjahdan terseboet Souw Liong dan Gwi
Houw jang mengepalzi pasoekan besar brang-

“kat madjoe ka See Liang, dengen menggoe- -
naken ketjepetan loear biasa, baek siang

‘maoepoen malem, teroes-teroesan berdjalan
dengen sedikit sekali brenti, ketjoeali menga-

so sebentar kaloe rasanja soeda terlaloe

tjape., ,
Meliwatin bebrapa hari ampoen)a perd;a-

~ lanan, sekarang ini pasoekan besar keliatan

telah sampe di itoe bilangan tapel - wates

-antara kedoea negri. Di sini, orang lantas

~ titah boleh mendiriken paﬁanggrahah boeat

samentara waktoe, oentoek menoenggoe dan

meliat glagat barce bergerak lebi djaoe.

Begitoelah, seantero pasoekan poen sigra

berkerdja dan lakoeken segala apa menoerocet

prenta, maka sebentaran sadja, orang dapet-
ken antero pasanggrahan soeda berdm ram-

poeng: dan beres sekali.
 Samentara itoe, Souw Liong dan Gwi
Houw setelab berdoedoek dalem pasanggraw

han besarnja, lantas marika titah spionnja
boleh keloear pasanggrahan oentoek pergi
menjerepin keadaannja fihak moesoe, oe-
pamanja mentjari taoe di mana pernanja pa-
Qanggrahan pasanggrahan moesoe ada diatoer,
‘serta brapa banjak adanja marikapoenja pa-
soekan dan laen-laen lagi jang penting.
_Itoe spion setelah menerima ini prenta,
‘dengen tiada berajalan poels, ia poen sigra
menerobos keloear dari pintoe kota Giok
Boen Koan, atawa sesoedaberdjalan ada se-
~ kean paal djaoenja, baroelah ia moelai me-
nampak itoe koeboe-koeboe dari pasoekan

LA N

See Liang, ada berdjedjeran dan bertoem-

poek-toempoek seaken-aken boekit jang pan-
djang atawa goenoeng goenoengan jang lebat.

Bahna asiknja meliat dan berdjalan teroes
dengen koerang pikir, maka koetika ampir
sampe di tempat jang berantaraan tjoema
tinggal kira-kira satoe paal dengen pasang-
yrahan See Liang; sekoenjoeng - koenjoeng
soeda moentjoel keloear sekalian soldadoe-
soldadoe ronda dari fihak moesoe, jang ber-
bareng pada madjoe mengoerceng serta me-
nangkep idoep spion terseboet, lantas dibawa
masoek ka pasanggrahan besar oentoek di-
serahken ka hadepan Goan Swee soepaja
bisa dibriken poetoesan.

Sekoetika -itoe, keliatanlah Goan Swe.
Tiho Liok Hoei soeda lantas'-berdo?e'doek
di. kedoedoekannja, sembari prenta boleh ba-
“wa mengadep orang tawanan terseboet;

siapa sesoedanja dibawa dateng, dengen

bengis Tjho Liok 'Hoéei. iaiee menjentak
katanja : s

,He, dari mana kaoe dateng7 Dan mem-
bawa titah siapa kaoe soeda dateng kemari
oentoek menjerepin keadaannja kitapoenja
pasoekan? Haj 0, lekaslah mengakoe teroes -
terang !’

Itce spion jang kena tertangkep kelxatan
beroepa ketakoetan, sekoedjoer badannja
djadi bergoemeteran keras, sedeng hati poen
berdebar debar boekan maen, sampe tiada
sepata poen ia bisa mengeloearken bitjara
‘boeat menjaoet pertanjaan orang.

,Oh, kaoe soceda tiada bisa lekas me-
njacet,” menjentak poela Tjho L@k Hoet,
,njatalah terang kaoe ini tiada bisa laen
daripada satoe mata mata resia jang terkOef
toek I Orang-orangkoe, hajo lekas bawa *diaﬁt
keloear dan lantas panggal batang-lehernjal!
Orang begini- matjem tiada wad)ib dztmggal; -
idoep 1" £ ‘

Baroe sadja ini pﬁ:entahan soodn dildloe:
arken, bebrapa orang laskar laskar dari kiri-

kanan lantas pada madjoe keloear dengen
berbareng dan hendak moelai gerakin ta-
ngannja, | ' ,‘

Aken tetapi, sebelonnja orang bisa ber-
gerak lebi djaoce, itoe tempo Taij Tjiian
Kiong Tjoe jang ada berdoedoek di satoe
samping, soeda keboeroe menjega sembari
membilarg katanja:

»~Ach! Inilah ada satoe perboeatan jang

‘tiada'lajik didjalanken] Selagi kedoea negri

maloemken peprangan, orang tiada boleh
sembarangan memboenoe soeroeannja dari
salah satoe fihak. Maka itoe, Goan Swe
biarlah itoe spion boleh diprenta bawa kom-

~ bali sadja.”

Koetika Tjho Liok Hoei soeda mendenger
perbilangannja Taij Tjian Kiong Tjoe, ia
poen tiada brani membanta, hanja apaboleh-
boeat lantas panggil kombali sang laskar-
laskar, soepaja boleh bawa balik itoe spion
&a dalem pasanggrahan oentoek dipreksa
lebi djaoe. ‘ '

- ,Eh,” membilang Kiong Tjoe koetika si
tawanan soeda berada di hadepannja, ,ba-
hoea kaoe setelah menerima titah dari kaoe-~

~ poenja kepala perang, dateng kemari oen-
toek menjelidikin keadaan balatentara dari

pasoekan kita, apa sebab sesoedanja kena

tertangkep, kaoe tinggal boengkem dengen
tiada maoe keloearken barang sepata per-
kataan. Hm ! Akoe sekarang hendak meng-.*
goenaken kemoerahan hati boeat kasi bebas
kaoepoenja selembar djiwa, agar soepaja -
kaoe manti bisa membawa kabar pada kaoe-
poenja Goan Swe dan sampeken bitjara’
sebagi peringetan boeat marika.” '

Mendenger begitoe, spion itoe moelai ..

merasa legaan di hati, serta dapet mang-
goetin kepalanja seperti lagi menoenggoe
aken orang poenja prenta.

»Ja, bila kaoce soeda balik poelang ka pa-
sanggrahanmoe,” demikian membilang itoe
poetri dari See Liang, ,kaoe haroes mem-
bilang pada kaoepoenja Goan Swe, sesoe-
danja marika membawa pasoekan dateng
kemari, wadjib sekali siang-malem maloem-
ken peprangan, boeat lantas bisa menentoe-
ken menang-kalanja. Kaloe tiada, bolehlah
peringetin pada Goei Houw, bahoea djika-
loe dia itoe memangnja tiada mempoenjai
tenaga maoepoen kebisain jang toelen, aken
memaksa negrikoe mengirim soembangan
oentoek membikin padet diapoenja kantong
sendiri, bolehlah CGwi Houw ampoenja ke-
pala selekasnja disodorken kemari; dengen
begitoe, ini peprangan lantas bisa dibrenti-

ken sama sekali dan kedoea negri kombali
tinggal dame sebegimana biasanja.”

.Ini semoea. pesenan hamba menjatet dan
inget betoel di dalem hati, dengen tiada
brani meloepaken barang sepata perkataan,
demikian katanja sang spion dengen mantoek-
mantoekin kepalanja beroelang-oelang, sem-
bari kemoedian berpamitan keloear dari pa-
sanggrahan terseboet, serta lari poelang ka
‘djoeroesan Giok Boen Koan.

Tatkala mana, Souw Liong dan Gwi Houw
ada berdoedoek di dalem pasanggrahan, me-
noenggoe kombalinja spion jang diprenta
menjerepin kabaran, tetapi kendati ditoeng-
goe soeda ampir seharian lamanja, en tcch
belen djoega keliatan ia itoe balik poelang,
membikin marika traoerceng djadi berkoeatir,
kaloe-kaloe itoe spion menampak halangan
di perdjalanan atawa djato dalem tangannija
moesoe. |

Dengen moentjoelnja ini matjem pikiran,
marika lantas sadja hendak prenta laen spion
berserta sekean soldadoe boeat pergﬁ men-
tjari atawa menjelidikin halnja spion terse-
boet. Aken tetapi sebelonnja kedjadian itoe
prenta dikeloearken, tiba-tiba keliatan spion
termaksoed dengen mandi kringet jang ber-
ketes-ketes mengalir toereen di sekoedjoer

badannja soeda berlari masoek ka dalem pa-

sanggrahan besar itoe. 1
Begitoe lekas ia soeda mengadep dan

mendjalanken kehormatan sebegimana lajik- |

nja, ia lantas menoetcerken satoe~persatoe
tentang dirinja kena ditangkep oleh moesoe,

serta diantjem hendak diboenoe mati oleh

Goan Swe, Tjho Liok Hoei, baek djoega

ada Taij Tjian Kiong Tjoe jang sceda mem-
bri kebebasan padanja, serta prenta ia sam-

peken bitjara boeat minta Hoe Goan Swe

ampoenja kepala diantar ka sana, baroelah

pasoekan See Liang zonder berperang lagi,

dengen soeka sendiri moendoer poelang ka

negrinja dan selandjoetnja perdamean kedoea
negri djadi kombali seperti biasa.

Pasoekan kedoea fibak bertempoer, panglima Tong
- menampak kekalehan. Peng Kwi mengoendjoek
kegagahan, madjoe ka medan perang.

Tatkala Gwi Houw mendenger rapportan-

nja itoe spion, alangkah iapoenja morka;
sekoetika itoe, ia rasaken dadanja seperti
penoe - sesek, matanja djadi berapi- api, de-
ngen sceara keras ia memaki:
. ,Hal Soendel jang tiada taoce mati, be-
gitoe_ koerang adjar brani keloearken itoe
perkataan besar, serta menghinaken Poen
Swe dengen tjara begitoe kedji! Hm, Poen
Swe tentoe membawa pasoekan boeat pergi
madjoe membasmi seantero pascekannja, ke-
moedian terces hantem sampe ka See Liang,
tangkep itoe soendel boeat didjadiken akoe-
"poenja sclir, kaloe dia memangnja berparas
tjoekoep tjantik ; baroelah dengen begit e,
bisa membikin poeas akoepoenja rasa pana-
saran ini hari.” ‘

,Achl’ kata Souw Liong dengen merasa
djenga, .ini perkataan jang tiada kercean
dan begitoe rendah, sesoenggoenija tiada pan-
tes dioetiapken oleh satoe panglima besar,
apalagi di hadepannja sekean banjak bala-
tentara. Sescedanja mengandoeng pikiran

hendak membasmi betoel - betocel negri See
Liang, begimana lagi boleh mengharep ingin
mengambil orang poenja poetri boeat selir?
Dan laginja taro-kata bener-bener bisa ke-
djadian kaoe berhasil dalem niatanmoe, toch

dia maskipoen betoel maoe menjerahken diri

atawa bertoendoek padamoe, tapi kaocepoe-
nja djiwa sendiri djoega belon tentoe aken
bisa tinggal slamet selama-lamanja.”

Mendenger ini perbilangan, agaknja Gwi

Houw mengoendjeek roepa seperti orang

merasa heran dan bingoeng, aken kemoedian

lantas menanja :

,Dan sebaliknja, djikaloe menoeroet kaoe-
poenja pikiran, Tiang Heng, begimana ini
oeroesan moesti diatoer, hareplah kaoe djoe-
ga maoe lantas mengoendjoekin sedjelasnja.”

»Kitaorang toch sebenernja ada berkerdja
oentoek melinjapken sercepa bahaja jang
mengantjem pada keslametan negri, begi-
mana beleh dengen menggoenaken kesem-
petan dari kewadjiban oemoem, oentoek
menjampeken keperloean atawa tarik kesen-
toengan boeat diri sendiri.” Demikian sacet-
nja Souw Lieng: ,Dari itee, daja jang pa-
ling baek boeat sekarang ini, adalah tiada
laen daripada moesti panggil berhimpoen
semoea panglima - panglima, boeat bermoe-

.

sjawaratan tjara begimana haroes ambil tin-
dakan goena berhadepan dengen moesoe;
atawa lantas titah panglima besar membawa
pasoekan, keloear pasanggrahan boeat ma-
loemken perang, sedeng kaoe dan akoe be-
leh tinggal berdiri di atas boekit oentoek
menjaksiken begimana kesoedahannja, serta
kemoedian baroe mengatoer lagi laen djalan
jang lebi baek dengen menoceroet glagat.”
 Gwi Houw jang dogol, tentoe sadja tiada
bisa melahirken laen pikiran, ketjoeali tjoe-
ma bisa memanggoetin kepalanja, menjataken
setoedjoe dengen itee pendapetan.

Begitoelah kemoedian, iaorang lantas ke-
loearken prenta boeat panggil berhimpoen
seantero panglima-panglima oentoek mem-
bitjaraken ini soeal. Sedeng kesoedahannja,
adalah semoea panglima pada menjataken
soeka madjoe perang.
- Itoe tempo djoega, Gwi Houw lantas me-
ngeloearken titah pada Tjioe San, Lie Soei,
Lauw Kauw dan Kwee Kim, ampat orang
panglima besar, masing-masing boleh mem-
bawa 5000 orang soldadoe, serta madjoe
dengen terbagi djadi doea djalanan.

Tiada lama kemoedian, itoe keampat pa-
soekan dari fihak Tong Tiauw, beroentoen-
roentoen soeda pada madjoe bergerak, jang

koetika berantarain tjoema kira-kira setenga
paal lagi dengen pasanggrahan moesoe, itoe
keampat panglima Tong sesoeda lebi doeloe
atoer berbaris pasoekannja, laloz masing-
masing memetjoet koedanja madjoe ka depan,
berkaok-kaok minta perang.

Soldadoe-soldadoe pzndjaga dari pasang-
grahan See Liang, setelah mendenger ini
kaokan, sigra djoega marika boeroe-boeroe
masoek mengadep Goan Swe, Tjho Liok
Hoei, boeat membri rapportan. j

Samentara Tjho Liok Hoei begitoe trima
ini rapportan, sigra djoega ia mengoendang
Taij Tjian Kiong Tjoe dateng berdoedoek
di pasanggrahan besar, boeat memperbin-
tjangken sceal peprangan.

,Hal Hal’ kata Taij Tjian Kiong T;oe
sembari ketawa, ,Goan Swe ampoenja am-
bekan dan nijali ternjata masi begitoe ketjil 1
Itoe sekean panglima-panglima jang tiada
berharga dari Tiong Goan, masakah perloe
moesti ditakoetin ? Paling betoel, Goan Swe
toch boleh titah sadja pada doea soedara
QOet Toe: Siang dan Oet Toet Kiat, dengen
masing-masing mengepalai 3000 orang bala-

tentara boeat madjoe melawan perang,u nis-
tjajalah kemozdian bisa dipastiken begitoe
sampe begitoe lekas djoega itoe doea soe-

dara aken perolehken kemenangan.

Tjho Liok Hoei menoeroet sadja ini per-
bilangan dan itoce tempo djoega ia lantas
prenta pada Qet Toet Siang dan Oet Toet
Kiat, berdoea orang, lantas membawa pa-
soekan boeat melawan perang.

Demikianlah, -tiada lama kemoedian, Kkita
liat pasoekan - pasoeckan dari kedoea fihak
_soeda saling berhadepan satoe sama laen dan
bersiap boeat bertempoer. i
~ Setegimana oemoemnja atoeran perang di
djerﬁan*doeloe, masing-masing panglima dari
kedoea fihak, lebi dceloe saling memper-
kenalken mamanja satoe sama laen, baroelah
kemoedian tertampak Oet Toet Siang soeda
bertempoer dengen Tjice San dan Lie Soei,
jaitoe satoe melawan doea, begitoe djoega
di sini Kwee Kim dan Lauw Kouw soeda
- perangin Oet Toet Kiat sendirian.

- Sekoetika mana, di medan perang djadi
keliatan peprangan jang amat seroe, dengen
soldadoe- soldadoe dari kedoea fihak bantoe
menambaken ‘semangatnja panglima masing-
masing sama marikapoenja sorakan - sorakan
jang rioeh, bezgitoe djoega terbantoe oleh
gemoeroehnja soeara tamboer perang jang
dipaloeh tiada brenti-brentinja, sampe seaken-
- aken rasanja boemi tergeter dan goenoceng

bergontjang keras. , .

Keanem panglima itoe j jang lagi bartempoer, :
masing-masing mengoendjoekin kegagahan -
serta kebisadnnja begitoe roepa, sehingga
peprangan mana semingkin lama semingkin
heibat djalannja; kendati dari pagi sampe
liwat tengahari pertempoeran berdjalan te-
10es, en toch tiada djoega bisa lekas keliatan
menang-kalanja, ‘

Samentara Oet Toet Siang dan Oet Toet
Kiat jang mempoenjai Boege bagoes sekali,
laginja selaen gaga djoega gesit serta awas,
maskipoen dengen sendirian melawan tanding
doea orang moesoe, toch marika sama se-
kali tiada peina merasa kewalahan; sedeng
sebaliknja adzl:h Lauw Kouw dan Kwee
Kim jang ‘lagi berantem dengen Oet Toet
Kiat, pelahan-pelahan marika moelai djadi
kewalahan dan agaknja tiada sanggoep me-
lawan perang lebi lama, sampe achir-achirnja
marika poen kepaksa sambil perang sambil
moendoer,

QOet Toet Kiat meliat kedoea panglima
moesoe moelai paja, iapoenja hati djadi ber-
tamba-tamba besar, semangat poen seming-
kin - mingkin bernapsoe, begitoe djoega ia-
poenja tenaga dan kegagahan entah dari
mana datengnja, keliatan begitoe heibat soe-



— 179 —

da merangsek teroes-meneroes dan mener-
djang kalang-kaboet pada kedoea lawanan-
njass £31 '
Tiba-tiba Kwee Kim lantaran koerang =ati-
ati atawa moendoer sadja dengen tiada mem-
perhatiken moeka-blakang, achirnja ia kedoe-
hoeng dari satoe tandjakan tinggi kabawah,
berbareng orang bersama koedanja djato
berdjoempalitan begitoe roepa.

Tentoe sadja ini keadaan membikin Oet
Toet Kiat boekan maen girangnja, dengen
amat bernapsoe ia sigra madjdeken koedanja
ka depan, jang begitoe sampz deket, sebagi
kilat menjamber iapoenja toembak soeda
menantjep begitoe djitoe dan keras di be-
toelan dadanja panglima Tong jang djato itoe.
~ Sekoetika, dengen zonder ampoen lagi
Kwee Kim keliatan mati terbinasa di sitoe.

Samentara Souw Liong dan Gwi Houw
jang ada berdiri di atas boekit deket sitoe
dan lagi mengawasin ini pertempoeran seroe,
koetika menampak ini glagat, marika lantas
sadja merasaken begitoe goegoep, sampe
kringet dingin mengalir toeroen seaken aken
deresnja oedjan.

Demikianpoen Lauw Kouw kendati soeda
saksiken sendiri begimana Kwee Kim terbi-
nasa di oedjoeng toembaknja panglima moe-

soe, aken tetapi oleh kerna sedeng boeat
mentjari djalan oentoek keslametannja diri

sendiri masi tiada sempet, tjara begimana

ia berbalik bisa berkerdja boeat membales-
ken sakit hatinja Kwee Kim, ketjoeali darr,
pada merat dengen tersipoe-sipoe.

Di laen fihak, adalah Oet Toet Siang )ang
berantem dengen kedoea panglima - Tong,
jalah Tjioe San dan Lie Soei, masi sadja
belon tertampak menang - kdlanja, biarpoen
keliatannja itoe panglima See Liang, moes-
tinja ada lebi oenggoel. ' -

Tempo soeda men}al\&ken ini semoea ke-
adaan, Souw Liong dari atas boekit jang
soeda merasa tiada taksiran bisa mendapet
kemenangan di fihaknja, lantas sadja boeroe-
boeroe keloearken prenta sigra boenjiken
gembreng boeat panggil poelang seantero
pasoekannja serta brentiken itoe peprangan.

Sesoedanja panglima-panglima dari kedoea
fihak, tarik moendcer pasoekannja masing-
ma:ing dan -balik poelang ka pasanggra~f
hannja , .

_Kedoea Goan Swe dari pasoekan Tong
keliatan lebi siang soeda kombali doedoek
dalem pasanggrahan besar boeat menanti
baliknja iapoenja panglima - panglima jang
hadepin peprangan tadi.

Begitoelah, tiada antara lamanja kemoedian,
Tjioe San, Lie Soei dan Lauw Kouw, ber-
tiga panglima terseboet, keliatan soeda pada
masoek mengadep di sitoe, sambil merap-
porken segala kedjadian jang telah dialamin
oleh marika di medan perang baroesan.

,Ja,” kata Souw Liong kemoedian dengen
aermoeka tiada bertjahaja, ,menang -kala di
waktoe lagi maloemkeny peprangan, memang
soeda mendjadi atoeran sedjamaknja, hingga
bolehlah tracesa terlaloe dipikirin. Ketjoeali

tentang maitnja Kwee T)lang Koen, apakah
soeda terbawa poelang ?”

Inilah lebi siang soeda ditaro di poendak,
koeda serta eekarang ada dibawa poelang

bersama - sama.” saoetnja Tjioe San, ,begi-
toe djoega djoestroe diharep Goan Swe

ampoenja poetoesan, tfara beglmana itoe
mait haroes diatoer.” \ -

,Kaloe begitoe,” kata poela Souw Liong,
.bolehlah selekasnja prenta mengatoer satoe
tenda boeat tempat meletakin mait, agar
Poen Swe nanti boleh djalanken itoe oepa-
tjara sembajang sebegimana lajiknja, baroce
kemoedian menj ediaken peti mati sert akoe~ |
boer dengen pantes.’”’ , | 2

Sebentaran sadja, ini titah poen keliatan
telah didjalanken beres, sedeng segala ‘apa
soeda diatoer setjoekoepnja, di mana orang

menampak Souw Liong dan Gwi Houw -
sama-sama melakoeken persembajangan, se-
bagi oepatjara kehormatan paling pengabisan
terhadep itoe mait jang mendjadi korbanﬁja
peprangan pertama. |
Apabila oepatjara persembajangan ini soeda :
berdjalan baek, sekean soldadoe - soldadoe
telah diprenta lantas masocekin mait itoe da-
lem peti mati, aken kemoedian laloe dikoce- .
boer di tana pekoeboeran dari bilangan Giok
Boen Koan, dengen sedikit ocepatjara isps
moestinja. ' | | ik
Seabispja ini oeroeésan mendjadi beres
seanteronja, Souw Liong dan Gwi Houw
laloe panggil berhimpoen lagi semoea pang-
lima-panglimanja besar-ketjil oentoek beroen-
ding dan memperbintjangken tindakan-tinda-
kan begimana haroes diambil boeat melawan
fihak moesoe. e |
Aken tetapi, maskipoen ini perhlmpoenan
boleh dibilang tjoekoep penting, di mana
selaennja kedoea Goan Swe, ampir semoea
panglima besar-ketjil jang toeroet pada itoe
pasoekan, rata-rata poen soeda ikoet berhad-
lir, ketjoeali Sie Peng Kwi seorang belon
mendapet titah _ap;a-apa—, makanja ia tiada
toeroet berhadlir di sitoe. e :
Koetika mana, Souw Liong kedengeran

moelai angkat bitjara di hadepannja sekalian
panglima, sesoeda semoea orang minoem
setjawan arak jang disoegoeken. =

,Dalem peprangan jang dimaloemken ini
hari, boekan sadja pasoekan kita tiada bisa
mendapetken kemenangan,” demikian tjerita-
nja itoz Tjhia Goan Swe, ,melahan berbalik
mengantarken korban satoe panglima besar
jang terbinasa setjara ketjiwa, berbareng sa-
nget membikin koerang atawa melinjapken
keangkeran dan kebesarannja kitapoenja pa-
soekan, samentara fihak moesoe sebaliknja
- perolehken penambahan semangat kegagahan
jang boekan ketjil, tersebab kemenangannja
baroesan. Dari itoe, scepaja bisa menjoetji
bersi ini kehinain, Liatwie Tjiang Koen brang-
kali ada jang mempeenjai pikiran maoepoen
tipoz-daja jang baek ocentozk menghadjar
pada fihak moesoe 7"

Lama djoega sedari Souw Liong soeda
mengoetjapken bisa pembitjaraannja, tapi toch
masi sadja belon keliatan ada madjoe orang
jang memboeka soeara, sampe kemoedian
baroe kedengeran Tjice San d;oega jang
‘membilang katanja '

~Hareplah Goan Swe djangan berketjil hati
“atawa terlaloe pikirken doeka soeal ini. Boat
Tjiang sekalian tentoe nanti bersoenggoe-

soenggoe hati dan ridlah melempar djiwa
sendiri oentoek bertempoer mati-matian de-
ngen fihak See Liang boeat menentoeken
menang-kalanja l”

Apabila ini satoe perkatain kedengeran
soeda dicetjapken, baroelah sekalian pangli-
ma - panglima jang ada di sitoe pada bare-
ngin dengen soeara-soeara jang mer jataken
kesetoedjoeannija. ' A

Tetapi Souw Liong masi tiada meras:
poeas dengen itoe penjaoetan, cleh kerna
ia merasa biar begimana telah mendapet ke-
sanggoepan dari sekalian panglimanja, en
toch sama sekali belon didapetken itoe tjara
maoepoen daja - oepaja boeat berhadepan
dengen moesoe. 3

Samentara fa lagi termenoeng - menoeng
- memikirin hal ini, Gwi Houw tiba-tiba soeda
sontak tangannja dengen pelahan dan dita-
rik boeat adjak berlaloe dari sitoe sembari
katanja:

-~ »Soedalah T:ang Hengl Kace traoesa ‘be-
gitoe koeatirin hal ini, Liat-wie Tjiang Koen
toch soeda sanggoepin hendak membela
soenggoe-soenggoe, maka boleh diharep ke-
menangan jang sampoerna pasti berada di
fihak kita. Marilah kitaorang bersama dateng
di blakang pasanggrahan boeat doedoek bi-

tiaraken ini soeal terlebi djace.”

Demikianlah, kedoea Goan Swe ini dengen
tiada banjak bitjara lagi, langsoeng mening-
galken kedoedoekannja balik masoek ka ba-
gian dalem dari pasanggrahannja; samentara
di sini, sekalian panglima-panglima poen laloe
pada boebaran dan kombali ka pasanggrahan
masing- masing; adalah Souw Liong jang di-
tarik tangannja oleh Gwi Houw, setelah da-
tehgdi blakang jaitoe di bagian marikapoe-
nja tempat mengaso di loear kewadjiban,
sigra djoega sama - sama mengambil tempat
doedoek sambil berhadepan satoe sama laen.

,Hian Te,”’ menanja Souw Liong kemoe-~
dian, ,ada oeroesan apakah jang hendak
dibitjaraken, sampe kaoe perloe mengadjak
akoe dateng kemari ?* | '

,Ja,* saoetnja Gwi Houw dengen ketawa,
.ini kali ampat panglima besar baroce sadja
pertama-tama madjoe perang, lantas soeda
binasa satoe panglima, njatalah bisa didoega
panglima-panglima See Liang moestinja an-
tero ada gaga-perkasa dan soeker ditandi-
ngin oleh panglima-panglima kita. Aken te-
tapi, Sie Peng Kwi tempo di itoe lamping
goenoeng soeda bisa menaloekin koeda sakti
Ang Tjhong Liat Ma, nistjajalah dia ada
mempoenjai kemampoean dan kegagahm

loear biasa, maka seande dia diwadjibken
‘pergi madjoe perang, boleh djadi bisa diha-
rep kemenangan di fihak kita dan taro-kata

sebaliknja dia sampe terbinasa dalem tangan |
moesoe, itoe toch ada mendjadi diapoenja
takdir dan nasib sendiril® | «

+Bch,” kata Souw Liong dengen pengra-
-saan hati jang - sedjOedjoernja, »kaoe dan
“akoe, Hian Te, tiada boleh sekali-kali me-
ngandoeng niatan koerang baek, atawa ada
poenja pikiran hendak membikin tjilaka pa-
- danja, ketjoeali boleh dengen sedjoedjoernja
djikaloe memang maoe prenta dia pergi ma-
- djoe perang, beralesan boeat oendjoekin ke-
setiaan oentoek membela negri dan keradjaan,
serta kitaorang toeroet mengharep dan doa-
~ ken atas diapoenja kemenanganv ‘semata-
mata.’ _

Abis berkata begitoe, Souw Liong sigra
djoega prenta pengiringnja lantas pergi ka
pasanggrahan paling depan oentoek memang-
gil mengadep Sian Hong, Sie Peng Kwi,
- boeat oeroesan penting jang perloe dxper-

bintjangken. oo

Itoe koetika, Peng Kwi ternjata lagl ber-
doedoek dalem pasanggrahannja sambil me-
jakinken sedjilid kitab soeal ilmoe peprangan
dan tempo sekoenjoeng-keenjoeng menerima

zonder berajalan poela ia boeroe - boerce
mengikoet sang pengiring lantas dateng ka
itoe . pasanggrahan blakang. Di mana, sesoeda
lebi doeloe mendj_alanken kehormatan ber-
djoempa sebegimana lajiknja, laloe ia mem-
bilang katanja : | |
,Dijiewie Goan Swe )ang Lerhermat, soeda
‘:memanggd Boat Tjiang dateng mengadep
kemari, tentoelah ada apa-apa jang hendak
~dikasi prenta ?” "
» Tiada s.a]alffj djawa_b Gwi Houw dex}genh{
lantas, ,oleh kerna sekarang ini fihak See
Liang ternjata ada sanget Liehaij. Kemaren,
baroe sadja boeat pertama kali maloemken
peprangan, sigra djoega pascekan kita me-
nampak keroesakan besar dengen keilangan
lagi secrang panglima besar. -Mengingeq
Tjiang Koen ada mempoenjai kegagahan
serta kebisadn tjoekoep tinggi, brangkali
<anggoep menjoetji bersi itoe kehinaan jang
telah ‘tertimpa atas pasoekan kita seanteronja.
Ini sebab, Pcen Swe mace titah kaoce lantas
mengepalaken 3000 balatentara pergi madjoe
perang, serta sapoe moendoer fihak moesoe.
Kemeedian bila tertampak kaoe bisa mentja-
pai itoe djasa, nistjajalah kaoe nanti meneri-
ma anoegrahan atawa pangkat ,,!e,bi besar.”

é

Dengen segala seneng hati, Peng Kwi
menerima itoe prenta, seraja menjaoet kata-
nja: : ;

,Boat Tjiang tentoe nanti mendjalénken
dengen soenggoe-soenggoe hati prentahan
Goan Swel”’ :

Abis oetjapken ini perkataan, dengen mem-
bri hormat kombali, sigra djoega ia berlaloe
dari hadepannja kedoea Goan Swe terseboet
-dan langsoeng moendoer keloear dari pasang-
grahan besar itoe, dateng lagi kapasanggra-
han depan, menjeritaken hal ini kapada Ma
Toa dan Kang Haij, siapa poen kedoeanja
pada merasa bergoembira sekali serta ingin
toeroet madjoe bersama-samakamedan perang.

Begitoelah kemoedian, ini kedoea sobat
jang setia boeroe-boeroe soeda bawa : ke-
loear itoe koeda Ang Tjhong Liat Ma, leng-
kep dengen segala selanja, begitoe djoega
telah dibawa dateng lagi itoe sendjata toem-
bak pandjang Kim Liong Tjhio serahken
pada Peng Kwi, iapa poen dengen meme-
gang toembak di tangan dan menoenggang
itoe koeda sakti, sigra madjoe keloear dari
pintoe pasanggrahan, dengen diikoetin oleh
Ma Toa dan Kang Haij jang meroepaken
sebagi sajap kiri dan kanan, membawa itoe
3000 balatentara, langsoeng bergerak madjoe

ka djoeroesan pasanggrahan moesoe.
Sebentaran sadja, ini pasoekan keliatan

~ soeda dateng deket ka pasanggrahan See

Liang, di mana Peng Kwi lebi doeloe soeda
madjoeken koedanja ka depan, seraja me-
maki dengen keras, katanja :

,Kemaren, sceda ada doea orang panglima
ketjil jang tiada berharga, dengen goenaken

- ketjoerangan brani binasaken kitapoenja pang-

.lima besar, soenggoe itoe ada soeatoe per-
boeatan sanget koerang adjar. Inihari, Poen
Tjiang Koen dateng madjoe sendiri kemari,
oentoek membales himpas ini permoesoean.
Ja, kaceorang sekalian bolehlah lantas dateng
keloear boeat anterken djiwal’
~ Samentara Peng Kwi di sini lagienak me-
maki-maki, baeklah kita moendoer sebentar
aken meliat begimana Oet Toet Siang dan
Oet Toet Kiat sesoedanja kemaren maloem-
ken perang dengen panglima fihak Tiong
Goan, serta dapet boence mati Kwee Kim
dengen perolehken kemenangan bagoes, atawa
blakangan setelah balik poelang ka pasang-
grahannja, marika lantas merapportken pada
iapoenja Goan Swe tentang segal apa jang
tertampak di medan perang.

Itoe tempo, Tjho Liok Hoei bersama Ta1; )
Tjian Kiong Tjoe setelah mendapet trima

ini rapportan, tentoe sadja pada djadi sanget‘
bergirang dan lantas hadiaken pada kedoea
panglimanja jang menang perang itoe, boleh
doedoek berdjamoean sampe sepoeasnja,
baroelah kemoedian pergi mengaso di pasang-
grahannja masmg masmg, teroes sampe pada_ ,
kaesokannja * :

Hari kadoeama, di waktoe Tau szan Klongj
Tjoe bersama Tjho Liok Hoei, lagi berdoe-
doek di pasanggrahan besar, membitjaraken
soeal peprangan atawa oeroesan balatentara,
sembari ketawaken serta menghina fihak
Tiong Goan ternjata tiada mempoenjai pang-
lima besar jang pande berperang atawa biasa
menghadepin peprangan jang sebener-bener-
Hjge e i awrd bl s |
- Aken tetapi, sekoetika itoe djoega, keliatan
penggawal pasanggrahan dengen tergopoh-
gopoh soeda masoek mengadep, sembari-
merapportken katanja: e s

»Di loear pasanggrahan ada dateng satoe’

panglima besar dari fihak Taij Tong, dengen
membawa pasoekannja lagi memaki - maki
minta perang, moehoen Goan Swe dan Klong
Tjoe mendapet taoe.’ - | o

,Baeklah I’ kata T)ho L!Ok Hoei .,kaoe
boleh moendoer kombali ka tempatmoe;
Poen Swe nanti bisa mengatoer begimana

baeknja.” .

Sang penggawal poen sxgra berialoe poela
darx sitoe, sedeng Tjho Liok: Hoei lantas
sadja adaken permoefakatan dengen Kiong
Tjoe, oentoek menetepken panglima jang
mana wadjib dititahken madjoe keloear boeat
berhadepan dengen panglima moesoe.

- .Ja," kata Kiong Tjoe jang mengoetara-
ken pendapetann)a, .kedoea soedara Oet
Toet jang kemaren baroe sadjalakoeken pe-
prangan seroe, tentoenja ini hari merasaken
lelah, tiada baek boeat dimadjoeken poela,
melaenken ada lebi betoel kapan dititah
sadja Hap Lie Hek dengen membawa 5000
soldadoe pergi melawan perang.”
, Tjho Liok Hoei poen -menoeroet sadja ini
- voorstel, . begitoelah lantas dikeloearken
prenta panggil mengadep Hap Lie Hek, pada
_siapa begitoe soeda dateng mengadep, laloe
~dititah boleh sigra siapken 5000 orang sol-
dadoe dan lantas pergi. madjoe perang.
A_.Panghma_ itoe poen seabisnja menerima
prenta, boeroe-boeroe balik ka ‘pasanggrah-
~annja, membawa iapoenja sendjata perang
serta menoenggang koedanja, langsoeng ke-
loear dan madjoe ka medan ‘perang dengen
bersama 5000 orang soldadoe. .
Samentara Jicoe, Taij Tjian Kxong Tj__i,,oe

soeda mengadjak lagi Tjho Llok Hoei, sama-
~ sama keloear dari dalem pasanggrahannja dan
dateng naek ka panggoeng Tjiang Taij, oen-
‘toek menjaksiken djalannja peprangan ini
hari, kerna didoega pasti dari fihak Tiong
Goan, moestinja ada madjoe salah satoe
panglima besar jang gaga-perkasa. Dari itoe- -
lah Kiong Tjoe sengadja hendak mengambil
itoe kesempetan boeat tjoba saksiken sendiri
begimana keadaannja jang bener. ~ -
Tatkala mana, Hap Lie Hzk ternjata lebl
siang soeda berada di medan perang; di sitoe,
ia menampak di hadepannja ada terdapet
seorang panglima moeda dari fihak moesce
jang berpakean djoeba perang poeti, dengen
‘tangan memegang seboeah toembak Kim
Liong Tjhio, serta ada menocenggang saekor
koeda Ang Tjhong Liat Ma jang amat tinggi-
besar. Lebi djaoe, di kanan dan kirinja poen
‘ada terapit dengen doea orang panghma
ketjil, sedengken di seblah blakangnja - ‘ada
terdapet itoe satoe pasoekan jang teratoer
dari fihak Tong, dengen masing-masing oen-
djoekin kegagahannja serta semangat besar
boeat bersedia lakozken soeatoe pertem-
poeran sengit. o aa e
Kapan Hap Lie Hek soeda mengawasin
ini semoea, lantas sadja ia madjoeken koe-

danja ka depan boeat dateng lebi deket,
sembari menjentak dengen soeara keras, ka-

e | : .

- Kemarpn kaoepoenja fihak soeda terboe-
noe binasa seorang panglima besar, maka
"oenggoe aneh, djikaloe ini hari kombali
moesti moent] csel poela seorang panglima
moeda sematjem kaoe. Hal Hal Tiadakah
_ini berarti jang kaoe djoega sengadja dateng
memjari mati, serta pertjoema - tjoema me-
ngantarin djiwa? Dari itoe, szbelonnja ke-
celandjoer, atawa bila kace memangnja masi
sajang aken djiwamoe, baeklah kace lekas—
toeroen dari koedamoe menjerahken diri,
menaloek pada fihak kita; malaban kaloe
kaoe maoe, akoe sceka djoega trima kace
sebagi anak poengoetkoe!” - -~ |

Alangkah morkanja Peng Kwi apabila soeda
mendenger ini perkataan jang begitoe koe-
rang adjar, maka aang@*n kesengﬂcan, ia poen
membales memaki : . |

,Hal Gladak koerang adjar ! Djanganlah
oendjoekin bitjara besar di hadepamkme
Hajo, boleh lekas terangken kaoepoenja nama
andjing Kemari, agar soepaja kemoedian bo-
leh mma ‘mati di bawah Qedweng toem-~
bakkoe I |

,,Hm? Anak ang masi bza@e di’ii’lg@ﬁg be-

e

5 >

gitoe brani oendjoek kesombongan di hade- ,
- pan kakemoe!l' membentak lagi Hap Lie
Hek dengen soeara terlebi bernapsoe:,Oh,
dengerlah biar terang, kacepoenja kake ini
adalah pasoekan See Liang ampoenija Joe Ek
Taij T;xang, namakoe Hap Lie Hek] Seba~ '
liknja angkaoe, andjing ketjil dari Tzong Goan, :
djoega petloe lekas mengasi taoe namamoe,

agar soepaja di boekoe tjatetan bisa ditjatet
pahalakoe soeda men geetoengken kacepoe-
nja kepala.”

- ,Ha, kaloe kaoe maoe taoe siapa adan;a
akoe, dengerlah,” kata Peng Kwi dengen soe-
ara n;armg, ',akoe inilah ada Taij Tong ampoe-
nja Sian Hong, Sie Peng Kwi dari Hong
Tijice l”
Mendenger ini nama, itce panglima See
~ Liang keliatan beroepa sedikit terprandjat,
boleh djadi dapet inget itoe tjerita toea ten-
tang panglima perang familie Sie jang ter-
soechoer amat gaga-perkasa. =

,Oh, kiranja kaoe ini ada Sie Peng KW:
katanja kemoedian, ,mari, madjoekenlah
koedamoé€ centcek menerima mati di bawah
sendjatakoce | ' ‘

Dengen berachirnja ini oeqapan. kedoea
fihak soeda lantas sama-sama maenken toem-
baknja masing-masing, saling beranéem de-

E ok

ngen seroe sekali sampe berdjalan kira-kira
doeapoeloe d;gemes lebi, Maka di sini, ke-
liatanlsh teges jang satoenja berasal panglima
kiawa@ik.;aﬁg gaga-perkasa serta soeda biasa
hadepin berbagi-bagi peprangan besar-ketijil,
sedeng jang laennja adalzah satoe panglima
moeda jang barce oendjoekin giginja, berasal
&aripimpﬁnan seorang dewa sakti, tentoe
sadja iapoenja kemampoean tiada aken
moedah menjerah kala pada siapa djoega.
Lantaran sama-sama gaganja, sama - sama
tanggoenja, menjebabken kedoea panglima
itoe kendati soeda saling berantem begitoe
seroe dari pagi sampe liwat tengahari, toch
masi djoega belon tertampak ada jang me-
nang maoepoen jang kala, -~

‘

¥ G-
13 <
gy

Satoe tjerita blarpoen ringkes, i
tapi tgﬁekoep meresep dan ada |

Dengen tipoe - moeslihat, Peng Kwi membinasaken
panglima See Liang. Dengen tjoema mengandel

kegagaﬁa& Kiong Tjoe befbahk lari kala
~ Tatkala Sie Peng Kwi maloe‘mken perang
besar dengen Hap Lie Hek sampe berdjalan
setenga harian lamanja, masi djoega belon
tertampak - menang ~ kalanja. ICGL tempo, di
dalem hatinja Peng Kwi djadi merasa amat
bingoeng serta sedikit goegoep, sesﬁab— pikir
kaloe sadja ‘ia tiada bisa perolehken keme-
nangan, tjara begimana ia nanti balik poelang \‘
ka pasanggrahanma dan mengasi rapportan

tentang kesoedahannja itoe peprangan.
_Biarpoen itoe tempo, ia lakoeken pepra-
ngan mati matian dengen ada poela Ma Toa
dan Kang Haij jang membriken bantoean,
tetapi Hap Lie Hek ternjata sesoenggcenja
ada mempoenjai Boe-gee jang bagoes dan
tenaga berperang ]ang loear biasa besarnja,
hingga sama sekali ia tiada perna oendjoek
‘kelemahannja atawa merasa kewalahan. ,
Begitoelah, sembarl berperang sembari
diam - diam ia berpikir dengen asik sekali
,tmdakaﬁ begimana ia haroes ‘mengambil
oentoek mereboet kemenangan, sekoenjoeng-
koenjoeng dalem begitoe ia dapet inget



=7

ééntang'érz}péa‘ﬁn‘fa ta&i malem ; di mana ia
telah iiedatencsan seorang mela aekat jang -
membr pengeﬂnd,oekan padanga dengen
doea pata perkataan, jang boenjinja :
,Kaloe doea fihak lagi berperang,
Ta’ ada jang kala, ta' ada jal%é.g.-limenahg‘
Haroeslah poera - poera kala sekarang; -
Ggenai\en Hwe Ma . T%hze boeat me-
njerang.”
7 Apamla seeda meﬁdapet mget sampe di .
ém;, Sie Peng Kwi lantas sadja mengeloe«
arken soeara dengen memanggil delklt ke-
ras, katania: . '

»Djiwie Hian Te, marﬂah ﬂ((:set padakea
aken lari sadja dari sinil”

’%ablsn a berkata, lantas ia balikin kepala
koedanja lam menaed oe ka perdjalanan goe-
noeng di djoeroesan Timoer - Sel latan. Hap
Lie Hek meliat begini, dalen - hatinja djadi
merasa amat girang, sekoet ka jtoe djoega;
“ia lantas koempoelken seamam; tenaga dan
semangatnja langsoeng melakoeken penge-
djeran dengen sengit dau makaﬁg; sedeﬁg -
dalem hati perga'a pasti, ini kali ia tentoe
bisa dapet taﬁg&f}p idoep atawa mati itoe
' satoe panglima moesoe ;ang sekarang lagi
1elariken diri seba‘\ meﬁampak kekalahan.
Ia mengoedak teroes sampe ada doea-tiga

paal djaoenja, sekarang orang telah masoek
diantara tenga—tengamja p,erdjalanan goenoeng.

Samentara itoe, Sie Peng Kwi setelah me-
nampak Hap Lie Hek teroes sadja mengoe-
‘dak padanja dengen tiada brenti-brenti, da-
lem hatinja mendjadi sanget girang, oleh
kerna mengetahoei itoe panglima moesoe
pasti bakal terdjebak dalem tipoe - dajanja.
- Maka koetika ampir sampe di soeatoe biloe-
kan, Peng Kwi mendadzak telah poeter balik
kepala koedanja, berbareng atjoengken ia-
poenja Kim Liong Tjhio di tangan.

Saat mana, djoestroe ada melaekat Tho
Tee Sin jang dateng bantoe Peng Kwi
dengen djalan gelap, angkat itoe toembak
terces menocesoek dengen ketjepetan sebagi
kilat ka-arah tenggorokannja Hap Lie Hek.

Ini panglima See Liang jang lagi _enak
memboeroe, sama sekali tiada perna adaken
persediaan boeat ini penjerangan jang be-
- gitoe mendadak dan heibat sekali, mendjadi
tiada keboeroe menangkis maoepoen ber-
kelit ; demikian sekostika itoe djoega sang
toembak keliatan telah menant;ep betoel di
~ betoelan tenggorokannja dan berbareng ba-
dannja djato roeboeh di bawah kaki kceda»a
nja dengen tiada bernjawa. ‘

‘Meliat begini, Ma Toa dan Kang Haij

mendjadi amat g=zang, boeroe- boeroe marika
madjoe ka depan, mengoetoengin dengen
f!'enét képafan'* Hap Lie Hek, kemoedian
7amaengm di antara seﬁa-«seiam koeda,
langsoeng memnggalmn itoe tempat, balik
kombali ka barisannja, aken dari 'sitce ber-
sama-sama poelang ka pasanggrahannja de-
ngen lagoeken tamboer menang perang.
Koetika itoe, See Liang ampoenja Goan
<W Tjho Liok Hoei bersama Taij Tjian
Kiong Tjoe, jang ada lagi berdiri meman-
deng di atas panggoeng Tjiang Taij, dari
djacean poen soeda menampak begimana
Tong Tiauw ampoenja Sian Hong telah
menoesoek mati marikapoenja panglima besar
Hap Lie Hek, soenggoe inilah membikin da-
lem hati marika merasa mengeneg dan me-
njesel sekah. | ' \
.Bchl” berkata Kiong Tjoe dengen amat
. gregetan dan panasaran besar, .itoe pangli-
ma moeda dari fihak Tong, begitoe koerang
adjar brani menggoenaken tipoe - moeslihat
jang tjcerang boeat membikin binasa akoe-
poenja panglima besar, soenggoe amat me-
njakitin hati! Ja, akoe berscempa, tiada-dapet-
mada moesti menangkep padanja dan ke-
'moedian mengiris-iris koelit-daging badannja,
baroe begitoe merasa poeas hatikoe!”

,Oh, Kiong Tjoe, harep dadatedii e
10eroetin napsoe kemomahan; menghi boeez’~
Tiho Liok Hoei, ,baeklah sekarang kitaorang
kombali sad}a di dalem pasanggrahan, oen-
_toek membitjaraken soeal ini terlebi djace,
agar kemoedian dapet mengeloearken tin-
dakan jang sampoerna.” | , ; -
Begitoelah sekoettka mana, keliatan Tjho -
Liok Hoei bersama Taij Tjian kiong Tjoe
_soeda toerpen dari panggoeng terseboet,
aken balik kombali ka dalem pasanggrahan
besar. Di mana, baroe sadja marika berdoe-t
doek sebentar, lantas keliatan ~itoe sisa sol-
dadoe - scldadoe jang kala perang telah da-
.cang ‘mengadep, sembari merapport katanja:
»Moehoenlah Kiong Tjoe dan Goan Swe
‘mendapet tace, Hap Tjiang Koen soeda ter-
binasa dalem tangannja Tiong Goan ampoe-
nja Sian Hong jang bernama Sie Peng ‘Kwi,
‘siapa telah menggoenaken tipoe tj oerang
Hwe Ma Tjhio {menoembak sambil balikin
koeda) dar}\haiep}ah mendjadi kepreksain.”
.Soedalah,” memerenta Tjho Liok Hoeg.
.kaoeorang boleh balik poelang ka pasang-
grahanmoe boeat mengaso, ~s\,deng Poen
Swe di sini baka} atoer ini oemes\an lebi
digge,. = - ; =
- Tioe sisa soldadoe-soldadoe jang kala pe-

rang setelah mendapet prenta begitoz, ma-
rika poen laloe pada moendoer kelsear dari
sitoe, dateng mengaso ka dalem pasanggra-
hannja sendiri. f

Samentara itoe, di pasanggrahan besar,
Taij Tjian Kiong Tjoe masi sadja oendjoekin
kemorkahannja jang bergolak-golak begitoe
keras, sampe fa sendiri hendak lantas menge-
palai pasoekan besar boeat madjoe perang
oentoek membales sakit hatinja Hap Lie Hek.

,Oh, Kiong Tijoe, baeklah djangan ter-
laloe keboeroe napsoe, boeat membales ini
permoescean, hanja tjoekoep kaloe diprenta
sadja laen panglima jang pande madjoe ka
medan perang dan perloe apa moesti Kiong
Tjoe sendiri tjapeken hati.” |

Taij Tjian Kiong Tjoe soeda djadi panas
betoel-betoel, mana maoe menoeroe: itoe
nasehat, malahan dengen roepa masgoeldan
tiada sabaran, sigra djoega ia mengambil itoe
sendjata toembak Lee [ioa Tjhio, menoeng-
gang koedanja langsceng kemoedian dengen
sendirian ia madjoe sebagi terbang ka medan
perang. '

Samentara Tiho Liok Hoei jang berslem-
- pang Kiong Tijoe nanti menampak bahaja
~ 2pa-apa, lantas boeroe-boeroe mengeloear-
xen prenta pada itoe kedeea soedara Ozt

Toet Siang dan Ozt Toet Kiat boleh sigra
membawa 5000 balatentara, ikoet madjoe di
medan perang, agar soepaja bisa membri
bantoean kapada Kiong Tjoe di waktoe jang
perloe.

Kedoea soedara Oet Toet setelah mene~
rima ini prenta, dengen tiada berajalan poela
marika poen sigra membawa pascekan bala-
tentaranja teroes madjoe ka medan perang.

Adapoen Sie Peng Kwi setelah mendapet
- kemenangan dan balik poelang ka pasang-
grahan besar, jang begitoe sampe, dengen
menenteng kepalanja Hap Lie Hek lantas
la masoek mengadep pada Souw Liong dan
Gwi Houw, mempersembahken itoe kepala
sambil merapporcken tentang segala kedja-
dian di medan perang baroesan.

I:oe koetika, Gwi Houw merasa terke-
djoet tjampoer girang, sembari berkata de-
ngen aermoeka ketawa - goembira;jang dibi~
kin - bikin : ’ |

»Och, Tjiang Koen ampoenja kegagahan
dan kebisaan soenggoe haroes diboeat ka-
goem, begitoe dioega itoe kesetiadn dan hati
jang bersoenggoe - soenggoe membela négri,
boleh sekali dipoedji tinggi! Ja, boeat se-
karang ini, bolehlah ditjatet atas kaoepoenja
pahala besar jang kadoea kalinja.*

Seabisnja berkata begitoe, ia lanta_s ambil
keloear itoe kitab Kong Lo Pho (boekoe
tiatetan pahala - pahala) sembari angkat piet
dan menoelis bebrapa goeratan.

,Dalem peprangan heibat, Tjiang Koen
telah perolehken djasa begitoe bagoes, ten-
toelah sekarang ada merasaken lelah, biarlah
boeat samentara boleh balik doeloe ka pa-
sanggrahanmoe oentoek mengaso,” demikian-
lah berkata Souw Liong dengen soeara le-
mah - lemboet. _

Peng Kwi poen sigra moendoer keloear
dari pasanggrahan besar itoe, samentara Souw
Liong dan Gwi Houw masi teroes berdoe-
doek di sitoe, membitjaraken laen-laen soeal
janng berhoeboeng dengen peprangan; tiba-
tiba saat itoe keliatan soldadoe penggawal
pasanggrahan ‘soeda dateng merapport ka-
tanjas - o ' -

,Biarlah Goan Swe mendapet tace, ba-
hoea di loear pasanggrahan ada lagi men-
datengin seorang panglima prempocean dari
fihak See ILiang jang seceda sescembaran
hendak membales permoesoeannja Hap Lie
Hek, serta meminta Sie Tjiang Koen sele-
~ kasnja madjoe keloear boeat bitjara padanja.
~ Kaloe tiada, dia mengantjem hendak mener-
djang masoek kemari dan hantem koetjar-

katjir seloeroeh pasanggrahan.

.Kaloe begitoe,“ berkata Souw Liong,
»Kaoe boleh tjepet pergi panggil kombali
Sian Hong dateng kemari 1" , |

Dan sesait kemoedian, Sie Peng Fwa poen
keliatan soeda dateng mengadep lagi, sedeng
Souw Liong lantas menjeritaken halnja itoe
panglima prempoean dari fihak mozsoe jang
dateng minta perang.

» Liada apa,” berkata Peng Kwl, ,initoch
ada perkara ketjil! Boat Tjiang boleh lantas
pergi madjoe boeat melawan perang pada-
nja.”’ , _ <
, Baek sekalii” kata Souw Li‘ong dengen
girang, ,tetapi di medan perang, harceslah
Sian Hong maoe berlakeoe ati-ati terhadep
itoe panglima prempoean dari fihak moesoe.”

»Ja,” ‘Gwi Houw djoega tjampoer bitjara,
,,kapaﬁ Sie Tjiang Koen soeda sceka madjoe
perang poela, biarlah membawa lebi banjak
balatentara boeat bantoe perangin moesoe.”

»itoelah belon perloe,” kata lagi Peng Kwi,
~melaenken tjoekoep dengen itee 3000 sol-
dadoe di bawah prenta Boat Tjiang. Sedari
doeloe poen ada terdapet itoe taktick pe-
- prangan, bahoea sesoeatoe pasoekan tiada
perloe pada djcemblahan jang besar, hanja
paling teroetama adalah pendidikannja serta

kegagzhannja. Ketjoeali Boat Tjiang minta
soepaja ini soldadoe-soldadoe boleh mem-
bawa sekean barang-barang oempan api,
oentoek bersedia kalce eewaktee waktoe per-
loe digoenaken.” =

Souw Liong trima baek ini permintaan,
sigra djoega ia keloearken prenta pada itoe
3000 soldadoe jang bakal madjoe di medan
perang, boleh dibekelin berbagi-bagi ocem-
pan api, barang-barang jang gampang me-
njala serta bahan-bahan jang bisa meledak.

Apabila semoeanja soeda siap, Peng Kwi
poen telah mencenggang koedanja dan mem-
bawa iapoenja Kim Liong Tjhio, serta de-
ngen teriring oleh Ma Toa dan Kang Haij
jang membawa itoe 3000 balatentara, lang-
soeng brangkat madjoe ka medan perang
dengen segala keangkeran. -
~ Tatkala sampe, atawa setelah kedoea fi-

hak saling berhadepan, Peng Kwi menampak
itoe panglima prempoean ada bermoeka poeti
seperti saldjoe, pipi mera se¢begi kembang
The; giginja jang teratoerrapi begitoe poeti-
bersi, berikoet bibir jang mera delima dengen
moeloet ketjil molek. Di tangannjajang moe-
ngil ada memegang itoe tcembak Lee Hoa
~ Tjhio, sang badan jang ketjil-ramping ber-
doedoek di poendak koeda mirip poehoen

Jang Lioe ketioepan angin, apalagi iapoenja
sepasang kaki jang ketjil-molek, soenggoe
membikin hati orang bisa tertjopot rasanja.

Tiada heran, setelah menampak parasnja

Taij Tjian Kiong Tjoe ada begitoe tjantik-
molek, sedikit-banjak hatinja Peng Kwi dja-
di tergioer, serta timboel pengrasaian jang
tiada bisa dipetjaken sedjelas-djelasnja, ke-
tjoeali itoe saat ia tinggal memandeng moe-
ka orang dengen kesemsem; seolah-olah loe-
pa aken kewadjiban jang sedeng dipikoel
olehnja, begitoe sampe sesaiat lamanja ia
tinggal boengkem. .

Sekoenjoeng-koenjoeng ia dibikin terke-
djoet oleh soeara sentakannja itoe panglima
prempoean jang kedengerannja begitoe mer-
doe dan meresep katanja: ,

»Panglima Tong Tiauw jang dateng ini
boleh sigra hatoerken namanja kemari ? Kiong
Tjoe poenja toembak selamanja tiada perna
mengambil korban, djiwanja panglima jang
tiada mempoenjai nama.”

Baroe sadja ini perkatadan dioetjapken abis,
Peng Kwi telah petjoet koedanja madjoe ka
depan. _ .

,Ha, ketahoeilah,” ia menjaoet, ,Poen
Tjiang Koen adalah Taij Tong poenja Sian
Hong, Sie Peng Kwil"’ L



— 207 =—

Koetika itoe Taij Tjian Kiong Tjoe djoega
soeda mengawasin romannja iapoenja la-
wanan, jang keliatannja ada begitoe tjakep
serta gaga sekali, dalem hatinja diam - diam
poen merasa terkedjoet sambil berpikir de-
ngen heran, bahoea fihak Tong tiada njana
‘masi djoega bisa didapetken begini matjem
ampoenja panglima moeda jang gaga-perkasa.
Berpikir begitoe dalem hatinja poen pelahan-
pelahan timboel sercepa pengrasaan loear
biasa, ketarik dan soeka; hingga boeat se-
djoeroes lamanja ia keliatan tinggal diam
mirip orang lagi kesima. ,

Dalem begitoe, sekoenjoeng - koenjoeng
tertampak Peng Kwi telah madjoeken koe-
danja ka depan, agaknja seperti orang hen-
dak menjerang; bermoela ia sceda maoce ba-
likin koedanja boeat moendoer dengen me-
ngala, tetapi sebaliknja ia menginget bahoea
ini waktoe lagi berhadepan sebagi moesoe
darl doea negri jang sedeng maloemken pe-
prangan, maka tiada-boleh-tiada ia kepaksa
goenaken sang Lee Hoa Tihio boeat me-
- nangkis penjerangan orang, sembari berkata:
»Oh, kiranja jang membikin binasa akoe-
poenja panglima besar, Hap Lie Hek, boe-
‘kan laen dari kace sendiri. Na, sekarang
kaoe poen haroes menerima bagianmoel”

Berbareng dengen ini oetjapan, ia s'gra
goenaken toembaknja menjerang dengen
mendadak, Peng Kwi poen tjepet toen-
doekin kepalanja boeat berkelit, sambil ke-
moedian goenaken toembaknja oentoek me-
megat orang poenja sendjata perang, seraja
berkata : | | -
~o letapt, pa-hghma prempoean, siapakah
kaoe ini? Tjoba tinggalken namamoe terlebi
doeloe ?" ,
 ,Ha, kaoe maoe tanja namakoe?’ mem-
bales sang poetri, ,dengerlah baek - baek.
Akoe ini adalah poetri satoe - satoenja dari
See Liang Ong, jaitoe Taij Tjian Kiong Tjoe,
pemimpin paling tinggi dari seantero pasoe-
kan See Liang!l’ i .

,Maaf!” kata Peng Kwi dengen mesem
sindir, ,kiranja akoe lagi berhadepan dengen
seorang Kiong Tjoe jang maha moelial Aken
tetapi, sato¢ poetri radja tiada tinggal diam
dalem astananja jang indah, malah sampe
moesti madjoe ka medan perang seaken-
aken mendjoeal roepa, itoe soenggoe tiada
pantes dan amat ketjiwa I’

Digoda begini roepa, Kiong Tjoe poenja
selebar moeka sigra djoega bersemoe mera
bahna merasa djenga dan dengen zonder
menjaoet barang sepata kata, sigra djoega

ia maenken poela toembaknja, langsoeng
menjerang dengen sengit pada sang moesoe,
siapa poen dengen gapa laloe menangkis.
Sekoetika itoe, terdjadilah satoe peprangan
heibat antara ini kedoea panglima, satoe le-
laki dan satoe prempoean, pergi- dateng
amat seroenja dengen tiada satoe poen jang
maoe menjerah Kkala.

Samentara itoe, hari pelahan-pelahan moe-
lai malem, tapi oentoeng boeat gantinja ma-
tahari jang silem, di langit jang bersi lekas
djoega soeda moentjoel sang remboelan jang
djoestroe mementjarken sinarnja terang-
menderang, tambahan lagi soldadoe-~soldadoe
dari kedoea fihak, lebi siang poen telah sama
menjediaken obor obor jang dipasang gilang-
goemilang, sehingga mirip siang hari. |
~ Dari lohor sampe malem, teroes-meneroes
orang saling berantem dengen tiada brenti-
nja, djoega sama sekali belon tertampak fihak
mana jang menang dan mana jang kala.

Sieksoenggeenja Taij Tjian Kiong Tjoe ha-
roes diakoeh ada memgoenjai kegagahan
loear biasa dan ~}kecanggoean jang djarang
bisa diketemoeken tandingannja. Aken tetapi,
sampe kepada saat begitoe, traceroeng ia-
poenja kringet sedep telah mengoetjoer toe-
roen sebagi oedjan dan membasaken sekoe-



— 210 —

djcer badannja. Begitoe djoega Peng Kwi
jang berperang sampe itoe tempo, traloepoet
napasnja djadi tersengal-sengal, kedoealengen
tangannja dirasaken lemes dan pegel. '

Maskipcen begitoe, toch ia tiada boleh
atawa merasa maloe moesti keloearken oe-
tjapan boeat minta ditoenda atawa dibrenti-
ken ini pertempoeran, hanja apabolehbceat
kepaksa menggoenaken seanteronja tenaga
dan menocemplekin seadanja semangat boeat
dengen mati-matian melawan perang sampe
di achirnja.

Bezgitcelah ini peprangan kombali sgeda ber-
djalan poela sampe bebrapa poecloe djoeroces
lagi. e
* Achir-achirnja Taij Tjian Kiong Tjoe djoe-
ga traloepoet djadi merasa kewalahan, se-
deng dalem hati moelai merasa goegoep,
sembari menggroetoe seorang diri:

.Oh, tiada kira ini satoe panglima moeda
mempoenjai kekoeatan berperang begitoe
tanggoe dan begitoe beta, tiadalah heran
Hap Lie Hek sampe terbinasa di dalem ta-
‘ngannja. Ja, djikaloe sekarang akoe tiada
membinasaken djiwanja, nistjajalah biakangan
tiada loepoet dia bakal menerdjang teroes
sampe ka dalem negrikoe, dengen =zonder
ada jang bisa membri perlawanan.”

Abis berpik't begitoe, lantas ia goenaken
satoe tangannja memegang Kkentjeng sang
toembak boeat teroes lakoeken penangkisan
atas orang poenja penjerangan, sedeng laen
tangannja telah meraba ka blakang poendak-
nja, tjaboet keloear sebidji anak pana bera-
tjoen jang meroepaken sebagi kepala boe-
roeng. * emoedian dengen loear biasa se-
betnja seoepama menjambernja kilat, lang-
soeng ia melepasken itoe pana boeat me-
ngara sang moesoe. |

Aken tetapi, sebelonnja itoe anak pana
bisa sampe mendeketin badannja Peng Kwi,
tiba-tika di sitoe terdjadi soeatoe kegaiban ;
sang anak pana mendadak beroba sebagi
satoe. sinaran poeti, melajang dan linjap ka
tenga oedara dengen tiada meninggalken
bekas-bekasnja lagi.

Meliat begini, Kiong Tjoe mendjadi sanget
terprandjét,dan heran sekali. Ia mendcega
Peng Kwi itoe boleh djadi ada mempoenjai
ilmoe kesaktian jang tiada tertampak. Sedeng
sebetoelnja adalah boekan laen, oleh kerna
Peng Kwi tiada moestinja terbinasa di dalem
tangannja Taij Tjian Kiong Tjoe, malahan
antara ini kedoea pangina moeda, soeda
takdirnja mempoenjai perdjodoan sebagi
soeami-istri ; dari itoe pada koetika mana,



‘Thz:ij Pek Kim Seng lebi siang soeda berdiri
mencenggoe di atas oedara, boeat sewaktoe-
waktoe membri perlindoengan pada moerid-
nja. Dan itoe satoe bidjil pana beratjoen,
adalah djoega telah dmmpen oleh dewa
terseboet. | e
Samentara itoe, sesceda pana jang pertama
tiada berhasil, Kiong Tj>e kombali tjoba
melepasken pana jang kadoea. Waktoe Peng
Kwi meliat begitoe, ia soeda bersedia boeat
berkelit aken hindarken itoe pana, tapi se-
koenjoeng-koenjoeng kombali tertampak pana -
terseboet telah beroba lagi seperti tjahaja
poeti dan terbang linjap tiada kercean pa-
rannja. e |
Inilah membikin dalem hdtm a Peng Kwi
mendjadi sanget girang, sedeng semangatnja
djadi bertamba-tamba besar, hingga seoepa-
ma mendatengken tenaga baroce kapada di-
rinja, maka dengen menggoenaken itoe koe-
tika selagi Kiong Tjoe berada dalem- ke-
bingoengan serta kemasgoelan, sigra djoega
ia menjerang dengen toembaknja setjara
- mendadak ka arah moekanja si tjantik-molek,
jang telah menjamber orang poenja Hong
Kwan dan terlempar djato di atas tana.
Koetika menampak ini glagat tiada ba-
goes, Taij Tjian Kiong Tjoe sigra- djoega

balikin kepala koedanja boeat lari poelang
ka pasanggrahannja. Sedeng Peng Kwi sete-
lah meliat moesoenja melariken diri dengen
kekalahan, ia poen lantas kaokin dengen
soeara keras pada sekalian soldadoe-soldadoe
nja, soepaja madjoe dengen berbareng goe-
naken itoe oempan api berserta segala hoe-
boengannia, mendesek dan mengedjer pada
moesoe dari blakang, aken teroes menerdjang
serta menjapoe pasanggrahan See Liang se-
kenanja. |

Sekalian soldadoe-soldadoe fihak Tong,
begitoe mendapet ini prenta, laloe pada
madjoe memboerce dengen seroe, sambil
barengin melepasken itoe segala oempan api,
hingga dalem sekedjapan sadja di sana-sini
telah terbit kebakaran heibat, sang api me-
radjalela men}amber apa sadja jang bisa di-
bikin mendjadi korbannja.

Sesoenggoenja ini keadaan telah membikin
antero soldadoe-soldadoe moesoe mendjadi
koetjar- katjir serta kalang-kaboet tiada ke-
roean ; boekan sadja marika dibikin goegoep
oleh mengamoeknja sang api, jang berkobar-
‘kobar begitoe santer sampe seolah-olah tja-
haja mera menemboesin langit, tapi djoega
marika moesti trima serangannja balatentara
dari fihak Tong. jang keliatan lagi mengamoek

setjara kalap dengen diberikoetin oleh sozara- -
soeara sorakan jang amat gemceroeh. ’
Itoe tempo, Taij T;’éarﬁ(iang Tjoe keliatan
seperti orang kepoetoesan akal, tiada bisa
melakoeken poela penangkisan apa-apa, me-
laenken terpaksa melariken koedanja seming-~
kin keras, soepaja bisa tjepet melolosken
diri dari sitoe. = | |
Japoenja balatentara setelah menampak
kepala perangnja ada berlakoe begitoe roepa,
tentoe sadja hatinja masing - masing djadi
bertamba-tamba kaloet dan pikiran goegoep
boekan maen, hingga tiada ada satoe orang
djoega jang brani melawan perang, maoe-
poen tjoba menangkis serangannja moesoe,
malahan satoe sama laen berseraboetan men-
tjari djalan boeat loepoetken djiwanja dari
bahaja kebinasaan, dengen lari terbirit-birit.
Itoe saat, marika kebanjakan pada seselin
iboe-bapanja soeda lahirken iaorang dengen
 kekoerangan doea bidji kaki lagi, hingga se-
karang sewaktoe keadaan sanget berbahaja,
marika tiada bisa berlarian lebi keras poela.
Begitcelah, antara itoe sekean banjak sol-
dadoe See Liang jang melariken diri, ada
jang telah djato tengkcerep di atas tenga
djalan dengen terindjek - indjek oleh kawan- -
nja sendiri jang memboentoetin, sehingga

mendjadi matinja dengen amat ketjiwa; ada
d,geg& sebagiannja jang binasa kerna diboe-
noe-boenoein oleh soldadoe-soldadoe Tong
jang mengedjer dengen sengit.

Samentara itoe, Taij Tjian Kiong Tjoe jang
~lebi doeloe telah bisa sampe di depan pa-
sanggrahannja soeda berkaok - kaok dengen
soeara keras mengasi prenta soepaja dengen
selekas-lekasnja ‘memadjoeken soldadoe ban-
toean.

Hal ini, lebi eia*xg soeda ada bebrapa orang
soldadoe pendjaga pasanggrzhan, waktoe
meliat dari djacean sekean orang dan koeda
jang pada didjilatin api, terbirit - birit lari
menoedjoe ka pasanggrahannja, marika lantas
sadja bisa mengira, Kiong Tjoe pasti sedeng
lari sebab kala perang; dari itoe sebelon
Kiong Tjoe sampe, bebrapa orang di anta-
ranja terlebi doeloe soeda tergopoh - gopch
masoek merapport pada Tjho Lick Hoei.

Sang Goan fwe koetika menerima ini rap-
portan, boekan maen iapoenja terprandjat
samentara dalem hatinja adalah berpikir, ka-
loe sadja Teij Tjian Kiong Tjoe sampe tiada
sanggoep perolehken kemenangan, soeda
tentoe seantero panglima dalam pasanggrah-
an, tiada aken ada jang bisa mendjadi tan-
dingannja moesoe.



= 206 2

Achirnja, apabolehboeat ia kepaksa me-
ngepalaken sendiri pasoekannja madjoe ke-
loear pasanggrahan centozk membriken ban-
toean. Begitoe lekas ia sampe di loesar pa-
sanggrahan, lantas ja menampak sinaran api
bertjahaja terang menderang beg‘aitoe menjo-
lok mata, soldadoe dan koeda tjampoer-
‘baoer begitoe kalang-kaboet, hingga soeker.
boeat orang bisa dapetken djalan madjoe ka
depan.

Ia terpaksa bawa balik balatentaranja dan
sekarang tinggal mendjaga serta melindoengin
sekoelilingnja pintoe pasanggrahan. Djoestroe
saat mana, Peng Kwi dengen membawa pa-
scekan tertampak soeda mengoeber dateng
ka sitoe, sedeng soldadoe-soldadoe See
Liang jang kala perang, separo lebi jang te-
lzh mati terbinasa. Koetika pasoekan Peng
Kwi mendeketin pasanggrahan moesoe, sigra
djoega pada gerakin tangan hendak memba-
kar poela itce pasanggrahan,

Aken tetapi, baek djoega soceda bisa di-
tangkis oleh itoe pasoekan balatentara jang
dibawa oleh Tijho Liok Hoei, dengen mari-
ka rata-rata melepasken pana-panajang toe- _
roennja sebayi oedjan, menoedjoe ka arah
soidadée~so’idadoe Tiong Goan, hingga da-
Det menjegat orang poenja n’-iadjce, terlebi

djaoe. , : i :
Samentara itoe, adalah Tjho Liok Hoei
setelah meliat koedanja Taij Tjian Kiong Tjoe
sampe, sigra djoega ia menjamboet dan si-
lahken masoek dengen tjepet ka dalem pa-
sanggrahan; sebaliknja Peng Kwi apabila
meliat itoe poetri radja dari See Liang sceda
‘mascek dalem pasanggrahannja, lantas ia
brentiken kepala koedanja, sembari memaki :
»Na, kaloe sadja dari sini kaoe sekalian
lantas bisa merasa tobat, tarik kombali se-
antero pasoekan balik poelang kaknegrimce;
serta berdjandji aken selandjoetnja tiada brani
menggerakin poela pasoekan dateng mener-
djang atawa melanggar . tapel-wates daerah
Tiong Goan, baroelah akce nanti brangkali
bisa abisin ini perkara dan tiada membikin
peritoengan lebi djace dengen kaceorang.
Sebaliknja kaloe kaoeorang masi membang-
kang atawa masi hendak oendjoekin kebi-
adabanmoe, akoe tentoe nanti terdjang dan
membasmi bersi seantero See Liang, sampe
oepama-kata ajam dan andjing sekalipoen
tiada ketinggalan barang satoe djiwal’
- Maski dimaki dan didamprat, begitoe roe-
pa, toch itoe waktoe dari pasanggrahan See
Liang sama sekali tiada perna kedengeran
sceara saoetan barang sepata, sampepoen

Tiho Liock Hoei sendiri keliatan tinggal
boengkem, dengen tiada sekali bisa menge-
loearkea oetjapan apa-apa.

Meliat begini glagatnja, Ma Toa dan
Kang Haij lantas sadja membxlang pada Peng
Kwi, katanja:

.,.Psch Toako, soedalah | Lebi baek kita-
‘orang lantas balik poelang sadjal Pepata
doeloe ada membilang : ,,Mocesoe jang kala,

. djanganlah didesek terlalce-laloel’ Apalagi
Toako ampoernja perkatain baroesan sebagi
peringetan pada marika, sama sekali diaorang
tiada brani membri penjaoetan soeatoe apa,
itoelah tjoekoep menandaken bzhoea marika
soeda mengetahoez kitaorang ampoenja Lie-
haij.”

- Peng Kwi poen membenerken  ini perbi-
langan, maka lantas poeter kombali kepala
koedanja, langsoeng membawa seantero ba-
latentaranja balik kombali ka‘djoeroesan Giok
EBoen Koan boeat poelang ka iapoenja pa-
sanggrahan.

Itoe waktoe, hari masi tenga malem, sana-
sini sepand;ang djalanan jang dihwacm berada

s-Jalem keadadn soenji-senjap, mirip sebagi
sebidang tana pekoeboeran jang menjerem-
ken, samentara angin Oetara saben - saban
berkesiar-kesicer, menamper ka moeka dan

koelit sekoedjoer badan dengen membriken
-pengrasaan sedjoek hingga ka toelang - toe-
lang. |
~ Oentoeng djoega, ini pasoekan jang me-
nang perang senantiasa merasa begitoe goem-
bira dan besar hati; mendjadi itoe segala
pengrasaan jang tiada enak, tiada dirasaken
sedikit poen, malahan marika sebentar-bentar
bisa dengerken njanjian menang perang de-
ngen bernapsoe. : |

s B BOLEH MENJITJIL:
BOEKOE TJERITA

| 5, JO KEE TJIANG?”
Bl (Panglima Familie Jo).
Satoe tjerita penoe hikajat peprangan,
dalem mana ada ditoztoerken seloeasnja
tentang perdjalanannja Panglima Perang
familie Jo jang gaga perkasa, dari Jo
Leng Kong sampe pada Jo Lak Saij dan
s berachir hingga Jo Tjong Po.

16 djilid tamat (vrij ongkos) tjcema f 5.75

Oewang moeka (dikirim bersama pesenan) f 2. —
Saben boelan berikoet (5 x tjitjilan) 2 f 0.75
Pembelian contant dapet potongan 20 pCt.

Niatan mengeniaja belon kesampean, berba% kK
menemma kekagetan. Madjozken raﬁpsrtan
~ kala perang, memoeh@en bala- baﬁtaeaa

Arkian Sie Peng KWi éengen pero}ehkeq
kemenangan besar, membawa kombali sean-
‘tero pasoekannja balik poelang ka iapoenja
pasanggrahan, Begitoe sampe, Sigfa dj’éega
ia masoek mengadep kedcea Goan Swe di

pasanggrahan besar oentoek madjoekan rap-

ortan tentang kesoedahannja peprangan.
p 9 prang

Souw Liong dan Goei Houw trima keda~

tengannja, dengen moeka manis serta ke-y
goembirahan jang loear biasa, sembari dengen
ampir berbareng dan dengen ;e;tawa-ke?:awa
marika berkata : =
,Oh, Tjiang Koen ini hari ksmbah sceéa

bisa mengalahken Taij Tjian Kiong Tjoe,

~ soenggoe itoelah ada soeatoe kemenangan

jang mentereng, menambaken pamor dan
membesarken semangatnja kitapoenja pasoe-

kan. Ja, lagi- lagi boeat ini haroes ditjatet
sebagi satoe pahala jang boekannja ketjil 17

Sambil berkata begitoe, Souw Liong ke-
liatan telah ambil keloear itoe kitab Kong

Lo Pho dan lantas menjatet Peﬁg Kwi am-

poenja djasa besar jang katiga kalinja.

,Aken tetapi, Sie Tjiang Koen!” dem kian
Gwi Houw samentara itoe telah berkata lagi,
,sesoedanja bisa hantem kala Taij Tjian
Kiong Tjoe, sampe lari poelang dengen ter-
birit-birit ka pasanggrahannja, apa sebab
kaoe tiada maoe sekalian menoeloeng pada
Poen Swe, menangkep djoega padanja dan
bawa poelang idoep - idoep kemari, soepaja
Poen Swe dengen sekenjangnja bisa tjoba
itjipin begimana rasanja poetri dari See Liang!”

Mendenger begitoe, Souw Liong poenja
aermoeka mendadak keliatan beroba mera
dan dengen pengrasain amat djenga serta
diemoe sekali, ia membilang katanja : |
~,, Ijis! Perkatadn apa ini? Seperti bitjara
jang tiada keroean dan tingka - lakoe jang
begini tengik, begimanalah bisa mendjadi
pemimpin dari satoe pasoekan besar? Ach,
tiadakah dengen ini perboeatan kaoe nanti
menerbitken boeah - tertawaannja sekalian
panglima dan balatentara, atawa kemoedian
orang bakal tiada mengindahin lagi dirimoe
sebagi satoe kepala perang. Maka selan-
djoetnja biarlah kaoe tiada oendjoekin poela
ini matjem tjara gila - giladn, agar soepaja
orang tiada brani mempermaenken sesceatoe
oedang-oendang dalem pasoekan kita."

Seabisnja berkata begitoe, dengen berpa-

ling pada Peng Kwi, ia meland*oerken poela
perkataannja : ‘

,oie Tjiang Koen bcrselang oelang telah
mendiriken pahala besar di medan perang,
wadjib sekali mendapet anoegrahan sepan-
tesnja, maka selaen dari mendjabat tetep
kewadjiban sebagi Sian Hong, moelai ini
“hari, dikoerniaken kenaekanr pangkat dengen
kebesaran Tjeng Thouw See Liang Tjong
Peng ! Dan sekarang djoega, diperkenanken
boleh balik poe‘ang ka pasanggrahan sendiri
boeat mengaso. ‘

Mendapet ini prenta, Sie Peng Kwi laloe
membri hormat kombali, aken kemoedian
moendoer keloear dari pasanggrahan besar
terseboet dan langsoeng balik ka pasang-
grahan depan, di mana lantas ada Ma Toa
dan Kang Haij jang menjamboet padanja,
serta sama - sama masoek berdoedoek di
dalem.

itoe tempo, ini ketiga temen jang setia
keliatan ada berdoedoek mincem ~ makan
dengen sanget goembiranja; dalem begitoe,
Peng Kwi poen traceroeng soeda menjeri-
taken satoe persatoe pada kedoea sobatnja
itoe, tentang segala kedjadian baroesan di
pasanggrahan besar,

Eesok harinja, Souw Liong telah menge-

loearken prenta boeat mengadaken perdja-
moean dan pesta besar, dengen menjembe-
leh sekean babi dan kambing berikoet arak
jang baek, teroetama pada itoe sekalian sol-
dadoe-soldadoe jang menang perang ada di-
hadizken lagi laen-laen persenan.

Semoea orang boleh mincem-makan sampe
sepoeas poeasnja, serta boleh mengaso tiga
hari lamanja-dengen traoesa madjoe ka medan
perang. : e :

Demikianlah itoe waktoe, sekalian solda-
doe-soldadoe dari antero pasanggrahan satoe-
persatoe pada djato menggletak di sekiternja
lapangan di atas tana-tana roempoet, serta
pelahan-pelahan tidoer njenjak dengen men-
dengerken soeara. menggeros jang begitoe
rame, gemoeroen mirip goentoer. |

Samentara itoe, Souw Liong dan Gwi
Houw sesoedanja tcercet dalem itoe pesta
perdjamoean boeat membikin seneng hatinja
seantero pasoekannja, iaorang poen pada
pergi mengaso dan poelang tidoer di tem-
patnja masing-masing. Sedeng Souw Liong
itoe tempo lekas djoega soeda djato poeles
‘dengen amat senengnja, adalah Gwi Houw
dasar orang jang berhati dengki dan kedii,
maskipeen telah berada diatas pembaringan,
tapi tocch sampe lama belon djoega ia bisa

poeles, hanja tinggal menglisa pergi-dateng.
.Achl’ berkata ia kemoedian dalem ha-
tinja sendiri, ,itoe Sie Peng Kwi tadinja
tiada lebi ada satoe Hwe Thauw Koen, tapi
sekarang tiada njana bisa tertjatet boeat tiga
kali pahala besar, maka tiada bisa disang-
kal lagi, keblakangan ini pasti diapoenja nama
djoega jang bakal mengisi penoe semoea
lembaran dari Kong Lo Pho, tambahan poela
dirinja poen ada perna mantoe katiga dari
Ong Sin Siang; bila kemoedian sampe ke-
tahoean oleh baginda tentang segala asal-
oesoel berserta djasa-djasanja, nistjajalah dia
bakal mendapet kenaekan pangkat atawa ber-
oleh kemoeliadan besar, malahan amat isa
djadi dia nanti boleh mereboet kitaorang
ampoenja kedoedoekan maoepoen kekoea-
saan, Dari itoe, tiada lebi baek dengen me-
ngambil ini koetika, selagi marika itoe dalem
mabok dan tidoer njenjak, akoe membekel
pedang, diam-diam dateng ka pasanggrahan
dzpan dan zonder satoe setan djoega jang
 mengetahoei, lantas dengen sekali tabas mem-
- boenoe mati pada Peng Kwi. Dengen begini,
boekan sadja akoz bisa menjingkirin soeatoe
bahaja di hari blakang, malahan djoega akoe
nanti boleh kangkangin Sam Siotiia boeat
didjadiken akoepoenja Hoedjin kadoea.”

Begitoe soeda menetepken ini pikiran, de-
ngen sanget ati-ati Gwi Houw laloe bangoen
berbangkit dari pembaringannja, serta meng-
hoenoes pedang di tangan, langsoeng ia da-

 teng ka pasanggrahan depan, selakoe maling

-+ jang lagi mentjari korban, sebentar-bentar

-memandeng ka kanan atawa mengawasin ka
kiri dan sebentar poela berpaling ka blakang
atawa menoleh ka depan, ia teroes b¢rtmdak
pelahan-pelahan.

Sepandjang djalan, ia dapet liat itoe sekean
Fanjak soldadoe-soldadoe pada menggletak
dan terbaring malang - melintang sekiternja
tana lapangan, hingga ia tiada bisa lekas
dapetken di mana Peng Kwi ligi berada.
Achirnja ia laloe poeter lagi badannja ambil
djalan menoedjoe ka Barat, di sitoe sekce-
njoeng-koenjoeng ia menampak itce saekor
koeda Ang Tihong Liat Ma, dengen kepala
diangkat tinggt dan ekor berdiri kakoe, se-
deng ampat kaki berdjingkrak-djingkrak de-
ngen moeloetnja mendengerken sceara dje-

-~ ritan begitoe keras dan tiada brentinja, hingga
sikepnja keliatan mirip hendak boeloe me-
nerkem pada Gwi Houw.

Ini keadaan, tentoe sadja membikin Cwi
Houw djadi sanget terprandjat, hmgga i
rasaken gemangatnja seolah-olah terbang me-



e

'Eajang} tapi ja masi djoega menghoenoes
teroes sang pﬁdang aaam;a seperti hendak
membikin takcet pada itoe koeda.  Dalem
begitoe, tiba-tiba keliatan poela dari dalem
tenda mendadak ada moentjoel keloear se-
goeloeng. tjahaja terang jang menemboes te-
roes sampe ka atas oedara. ‘

~ Meliat begini, Gwi Houw mend!ada se-
mingkin-mingkin ketakoetan, sampe aermoée
kanja keliatan beroba poetjet seperti mait,
boeroe-boerce ia lantas balikin dirl boeat
lari poelang ka pasanggrahannja. Tetapiitoe
koetika, Ma Toa, Kang Haij berserta laen-laen
soldadoe jang berada di sitoe, setelah men-
dapet denger soeara djeritan keras dari Ang
‘Tihong Liat Ma, mearika djadi kaget men-

doesin dari impiannja”‘sembari‘- melompat
bangoen dan mefrbaeroe ka sitoe. Sekoe-
njoeng - koenjoeng Ea@rang menampak satoe

orang dengen tangan menghoenoes pedang,

serta bersikep mirip maling, djoestroe lagi.

hendak balikin dirinja boeat lari men;mgkir o

dari tempat itoe.

‘Ma Toa dan Kang Haij sebagz kilat me?
njamber soeda sampe ka sitoe dan teroes
tjekel badan ‘orang, sedeng waktoe disoeloein
dengen api pelita, ketahoeanlah kiranja orang
itoe boekan Eaen dari Hoe Goan Swe, hing-

{



ga marika poen lekas melepasken kombali
~ tangannja. | - 5
- Samentara itoe, Gwl Houw setelah keper-
- gokan, ia poen tiada keﬂangan akal, hanja
lantas belaga membri ketrangan dengen mem-
bilang katanija |
»Ja, Poen Swe djoega lantaran mendapet
denger soeara riboet dari ini koeda, makanja
soeda menghoences pedang - dan dateng
- memboeroe kemari, oleh kergpa koeatir ada
orang djahat atawa mata-mata dari fihak
‘moesoe ;’ang‘ mentjoeri masoek di ini pasang-
grahan. Dan sekarang, kaoeorang djoega
soeda mendoesin, itoelah baek sekali serta
boleh bersama-sama tjoba memereksa se-
bentar pada sckoelilingnja ini tempat. Kaloe
kemoedian setelah kenjataan tiada ada apa-
apa, bolehlah kaceorang pergi mengaso
kombali,” - | .
' Ma Toa dan Kang Haij berserta laen-
laennja soldadoe; tentoe djoega tiada bisa
berboeat laen daripada tinggal memanggoe-
_tin kepalanja, apalagi boeat dibilang brani
.menan}’a. atawa mengoesoet lebi tgrang,'ap'a~'
apa jang berhoeboeng dengen perdjalanannja
itoe Goan Swe ; siapa jahgﬁ sesoedanja oe-
tjapken abis perkatainnja barcesan, sebegi-
- mana tadi sekarang poen telah balik poelang

ka pasanggrahannja dengen diam-diam, serta
langsoeng masoek tideer, : :

Samentara Ma Toa dan Kang Haz; jang

djoega soeda balik kombali ka dalem tenda-

nja, marika dapetken Peng Kwi masi djoega

tinggal tidoer njenjak, lantas jacrang meng-

goegah dan kasi bangoen padanja, sembari

menjeritaken segala apa jang barce sadja

kedjadian. -

Mendenger penoetoerannja kedoea ka-
AWanm’a itoe, dalem hatinja Peng Kwi poen
soeda bisa mendoega terang orang poenja
niatan. Tenga malem beeta dengen pedang
. terhoenoes di tangan, Gwi Houw sengadja
dateng kemari, barang pasti ada mengan-
doeng niatan dj ahat atawa hendak menge-
niaja dj jiwanja.

‘Apa jang ia rasa, ia poenkemoedian laloe

mengoetaraken pada Ma Toa dan Kang Haij,

tetapi memesen wanti-wanti, kapada laen

orang, baek siapa djoega, djangan sekali-kali
memboeka ini resia, kerna koeatir nanti b!ea

membri kesoedahan tiada baek, apalagi ini

waktoe di tangan siapa ada terletak itoe
kekoeasezan besar atas seantero pasoekan;

dari itoe marika hanja koedoe bisa menoeng-
goe waktoe atawa meliat glagat boeat bergerak,

baroelah nanti ada harepan 2ken segala apa
bisa berdjalan dengen slamet, tiada koerang
soeatoe apa. =
| ',Sedeﬁg di pasanggrahan Tiong Goan, kita
. lat ini bebrapa kedjadian, adalah di pasang-
grahan See Liang soeda terdjadi laen-laennja
< kedjadian jang djoega perloe diketahoei,
Adapoen Taij Tjian Kiong Tjoe semandjek
Kala ;/}erang dan lari poelang ka dalem pa-
~sanggrahannja, dalem hati boekan maen sa-
_ kit, mendongkel dan getoennja; semingkin
ia pikir, semingkin bertamba - tamba besar
@anasarann}?a, sampe achirnja lantaran kliwat
makan hati, ia djato sakit, dthinggapin oleh
demem panas atawa kemoedian demem
dingin dateng menjoesoel, sehingga memaksa
~aken ia tinggal terbaring sadja di randjang,
dengen tiada bisa bangoen-bangoen.
- Meliat Kiong Tjoe terserang penjakit be-
gitoe roepa, Tjho Liok Hoei mendjadi amat
bingoeng dan bertamba-tamba goegoep se-
tenga mati, serta tiada lantas bisa mengambil
‘poetoesan tjara begimana ia moesti ambil
tindakan. , - -
~ Pada besok harinja, sembari menilikin ke-
adadn penjakit sang Kiong Tjoe, Tjho Liok
- Hoei menjataken djoega tentang niatannja,
~ hendak membawa pasoekan besar pergi ma-

djoe sendiri ka medan perang, oentoek me-
moetoesin menang - kalanja antara kedoea
fihak, agar bisa lantas mendapet ketentoeannja.

Aken tetapi, Taij Tjian Kiong Tjoe soeda
- menjega dengen sanget, sembari membilang:
~.Djangan, Goan Swe, djanganlah meng-
ambil/ini poetoesan! Goan Swe ada seorang
jang paling penting dan jang memegang pim-
pinan atas seantero pasoekan Kkita, tjara be-.
gimana boleh sembarangan madjoe ka pe-
prangan? Satoe kali Goan 3we menghadepin
‘bintjana, kaloet dan roesaklah seantero pa-
soekan kita. Apalagi koedoe dinget, bahoza |
kala dan menang sewaktoe terdjadi peprangan -
di antara kedoea fihak, toch soeda mendjadi
sedjamaknja; tiada ada pasoekan jang sela-
manja tinggal kala, djoega tiada ada pasoe-
. kan jang selaloe teroes - teroesan menang,
makanja ini soeal tiada perloe moesti terla-
loe dipikirin maoepoen diseselin! Ini waktoe,
kewarasankoe djoestroe ada sedikit tergang-
‘goe, sedeng kitapoenja pasockan sebagian
besar poen kenjang menerima kakagetan serta
kepajain, maka biarlah mengambil pengasoan '
boeat bebrapa hari lamanja, baroe kemoedian
berichtiar dan berdaja boeat menetepken
kitapcenja toedjoean peprangan.”’

Tiho Liok Hoei masi sadja tinggal me-

i

noendoekin kepalanja dengen zonder ber-
kata-kata, seaken-aken orang lagi asik men-
tjari pikiran atawa bersangez boeat mengambzl
poetoesan. = -
,Oh, Goan Swe, djanganlah bimbang lagi,”
me}‘apdjoétken poela Kicng Tjoe, ,toeroet
perkataankce dan lantas membri titah sigra
menggantoengin Bian Tjian Paij (papan minta
toenda peprangan); sedeng di laen fihak,
boleh prenta satoe oetcesan membawa rekest
‘siang-malem brangkat dengen spoed menoe-
djoe ka See Liang oentoek merapportken
kekalahan kita, berbareng memoehoen aken
Hoe Ong selekasnja mengirimken lagi 100 000
‘bsla bantoean, berserta bilang ratoes pang-
lima- panglima besar, soepaja kemoedian ber-
sama-sama berhimpoen di sini, ocentoek me-
Jawan perang pada fihak Tiong Goan. Itoe
tempo, kitaorang boleh tracesa takoet biar-
| poen moesce ada mempoenjai ratoesan riboe
balatentsra atawa itoe satoe Sie Peng Kwi
~ jang gaga-perkasa, toch traoeroeng anteronija
bakal terbasmi abis atawa terpoekoel antjoer.”
~ Apabila mendenger abis ini perbilangan,
Tiho Lick Hoei pelahan pelahan moelai ke~
liatan bisa setoedjoein djoega pikirannja
_Kiong Tjoe. Itce tempo djoega, ia lantas
prenta orang menoelis sepoetjoek rekest ke-

moedian mengeoetoes doea orang panglima
ketjil jang tiakep dan tje;rdik. siang - malem
teroes-teroesan brangkat dengen spoed me-
ncedjoe ka kota radja.

Tiada brapa hari sedari itoe doea oetoesan
brangkat djalan, maka sampelah marika di
dalem ko‘a radja See Liang Kok dan lang-
S@eng dateng di pintoe kraton besar.

Waktoe mana, See Liang Ong djoestroe
ada lagi berdoedoek di singgasana keradjaan-
nja, jang dihadepin ocleh sekalian mantei-
mantrinja, sambil mercending dan membin-
tjangken berbagi -~ bagi oeroesan dan sceal-
soeal penting dari keradjaan. Tiba-tiba peng-
gawal pintce kraton sceda masoek mengm
dep, seraja merapportken katanja : '

.Lam Tjeng Taij Goan Swe, Tijho Liok
Hoei, ada mengirim oetoesan dateng kemari,

boeat mempersembahken rekest  rapportan .

prihal kekalahannjal® _

See Liang Ong pcen lantas membri prenta
soepaja silehken sang oetoesan boleh mascek
mengadep. '

Oetoesan terseboet begftee soeda berada
di dalem kraton, sigra djoega ia berloetoet
di hadepan baginda serta mempersembahken
itoe rekest dari iapoenja Goan Swe; jang
oleh pengitingnja radja See Liang laloe disam-

‘boet dan kemoedian gelarken dengen baek
di hadepan taginda. \

- Begitoz soeda membatja itoe rekest, See
Lsang Ong d)adi memak; maki dengen sengit,
"katan;a | |
e Hml Tiad® njana Tong T)iang ada be-

" gitoe Liehaijl Dengen setjara amat koerang-

adjar begitoe brani membikin binasa akoe-
poenja panglima dan memboence - boenoe
' sekean banjak balatentarakoe. Oh, inilah ada

 perboeatan jang tiada boleh ditinggal diam!1”

Seabisnja berkata begitoe, ia lantas me-
‘nanja pikirannja sekalian mantri-mantri, tjara
begimana moesti dibriken pertimbangan ata-
wa poetoesan dalem ini ceroesan?
Koetika itoe djoega, tantas ada iapoenja
Sin Siang, Liauw Jan Peng, jang telah ma-
~ djoeken pikiran sembari merapport oedjarnja:
»Kaloe ternjata pasoekan Tiong Goan me-
‘mang betoel berkeadan besar, tanggoe dan
 lengkep, sepantesnja djoega negri kita haroes
| ~ selekasnja mengirim bala-bantoean serta me-
-namba selengkepnja panglima-panglima jang

. gaga-perkasa, oentoek dimadjoeken ka itoe

bilangan Giok Boen Koan, scepaja bisa ber-
koempoel dengen Tjho Goan Swe, aken
kemoedian bersama ~sama dan dengen ber-
‘soenggoe-soenggoe hati madjoe menerdjang

pasoekan moesoe; dengen begitoe, barang
pasti boleh diharep pasoekan kita aken lekas
dapetken kemenangan sepenoenja.”
»Inilah tiada kliroe,” bersabda baginda
See Liang Ong, ,dalem rekestnja Tjho Liok
Hoei poen ada menjataken pendapetan sama
seperti jang Keng baroesan telah oereiken.”
Seabisnja oetjapken ini perkatain, baginda
itoe poen lantas mengeloearken firman pada
panglima besar jang berpangkat Taijj Peng
Tjiang bernama Ma Sam Kak, dangkat se-
bagi Tee Dji Lo Goan Swe, mengepalaken
100.000 djiwa balatentara, serta dibantoeken
poela dengen sepoeloe orang panglima-pang-
lima besar, langsceng dengen selekasnja
brangkat madj-e k& djoeroesan Giok Boen
Koan. - | s |
Oleh kerna ini pasoekan ada madjoe de-
~ngen tjepet, serta di tenga djalan tiada per-
na menampak rintangan soeatoe apa, maka-
nja memakan tempo tiada lebi dari ampac
hari, pasoekan terseboet sigra djoega soeda
sampe pada tempat jang ditoedjoeken, jaitoe
~ di deketnja tempat di mana Tjhe Liok Hoei
'ada mendiriken pasanggrahannja. |
Sebelonnja itoe pasoekan bala - bantoean
dateng terlaloe deket, kedoea oetoesan jang
tadinja telah dicetoes ka kota radja, adalah

f

terlebi doeloe telah poelang ka pasanggrah-
~annja boeat merapportken hal ini pada Tjho
Liok Hoei, siapa begitoe me- erima rapportan,
.dengen lekas kombali menjampeken poecla
pada Taij Tjian Kiong Tjoe.

Tatkala mana, Kiong Tjoe ternjata telah
- semboeh dari dememnja dan soeda bisa ber-
gerak leloeasa begimana sediakalanja. Begi-
toe menerima warta terseboet, ia mendjadi
‘sanget girang, aken kemoedian laloe bersa-
. ma-sama Tjho Liok Hoei keloear dari pintoe
pasanggrahan boeat lakoeken penjamboztan
- sebegimana lajiknja.

Sekoetika itoe, dari djaoean keliatan oring
dan koeda saling berdjedjeran dan berbari:-
baris, mirip soeatoe goenoeng jang pandjang;
sedeng golok, toembak dan laen - laennja
sendjata perang tersebar rapet sana - sini
laksana mega-mega di oedara. Tiada antara
~ lamanja, pasoekan itoe soeda sampe di ha-

‘depannja, jang satoe-persatoe laloe disilabken
djalan meliwatin dan teroes masoek ka dalem
pasanggrahannja. Paling blakang, baroclah
mendatengin itoe Dji Lo Goan Swe, Ma
Sam Kak, dengen menoenggang saekor koeda
jang amat bagoes, terring oleh satoe pa-
soekan soldadoe-soldadoe pendjaga diri jang
anteronja tertampak bersemangat betoel-

betoel. | ' o

Tiho-Liok Hoei bersama Taij Tpan Kiong
Tjoe sigra djoega boeroe-boeroe madjoe me-
njamboet ka depan, atawa sescedanja saling
mendjalanken kehormatan, laloe disilahken
masoek ka dalem pasanggrahan. Di mana
lebi siang soeda disediaken medja perdja-
moean boeat kehormatannja Goan Swe jang
baroe sampe, |

Regitoelah kemoedian orang  menampak
itoe sekean panglima-panglima besar dari See -
Liang, telah sama doedoek menghadepin
medja perdjamocean dan sembari makan-mi-
‘noem, sembari tiada brentinja orang saling
meroendingken atawa membitjaraken soea1~r '
soeal peprangan.

,Ja,”” demikian antara laen-laen kedengeran
Ma Sam Kak ada membilang, ,Long Tjee
telah menitah padakoe membawa pasoekan
dateng kemari. Kitaorang wadjib tekali mem-
bikin soepaja fihak Tiong Goan mendapet
tace begimana Lichaijnja kitapoenja balaten-
tara, serta .poekcel moendoer pada marika,
baroelah kita boleh merasa poeas atawa
brentiken ini peprangan. Ini sebab, biarlah
besok hari boleh lantas laloeken itoe Bian
Tjian Paij dan selekasnja madjoeken pasoe-
kan boeat maloemken peprangan jang berarti.”

o

,Betoel sekali,” mendjawab Tiho Lick
Hoei, ,Lo Heng ampoenja perbilangan ini
memang sekali tiada ada klircenja; besok
kitaorang boleh lantas maloemken peprangan
dengen fihak moesce.” 2

Abis menetepken ini pcetoesar, kedoea
Goan Swe itoe poen laloe mengeloearken
prenta, agar soepaja antero pasoekan boleh
~ mengadaken persedizan dan bersiap aken be-
sok pagi madjoe ka medan perang boeat
maloemken itoe peprangan heibat dengen
fihak moesoe, sampe bisa mendapetken ke-
pastian menang kalanja, berbareng djoega
diprenta selekasnja boleh singkerkeg itoe
papan Bian Tjian Paij. .
~ Samentara di pasanggrahan See ng
orang lagi asik mengatoer soeal-soeal pe-
prangan, sembari melandjoetken makan - mi-
noem dengen amat goembiranja, baeklah
kita goenaken ini kesempetan aken meni ik
poela keadaan di f.hak Tong. ‘

‘Adapoen Souw Liong dan Gwi Houw se-
dari Sie Peng Kwi soeda menang perang
dan balik poelang di pasanggrahannja; di
mana langsoeng diadaken pesta besar boeat
memperingetin itoe kemenangan. Kemoedian
orang mendapet rapportan, bahoea di depan
pasanggrahan moesce ada digantoeng tinggi

* papan Bian Tjian Paij, hingga mengasi ke-
sempe an bagi seantero pasoekan Tiong
Goan boleh mengaso dan menganggoer te-
roes- teroesan sampe sekean hari. -
Demikian pada itoe hari, selagiini ‘ked'pe_a:
Goan Swe dari fihak Tong, bersama - sama

doedoek seneng-seneng dalem pasanggrahan -

blakang sembari miroem arak, sekoenjoeng-
~ koenjoeng telah masoek mengadep seorang
djoeroe ~ kabar jang *nengas& rapportan, ka-
tanja : \
~ ,Harep Goan Swe ‘mendapet taoce, sekaﬂ
rang ini di pasanggrahan See Liang soceda
sampe lagi paseekan bantoean jang terkirim
dari kota radja, terdiri sama sekali 100 000
djiwa seldadoe pilian, berikoet bilang poelee
panglima- panglima klas satoe, dengen berada
di bawah pimpinan Tee Dji Lo Goan Swe,
Ma Sam Kak. Kemaren djoega itoce Bian Tjian
Paij di depan pasanggrahannjasoeda dilaloe-
ken, hingga bisa didoega, dalem satoe-doea
hari ini, pasoekan moesoe pasti bakal madjoe
poela boeat maloemken perang besar. Demi-
kianlah, moehcen Goan Swe ampoen;a per-
timbangan.” ‘ |

,Bagoes ! Poen Swe soeda mengarti, Kace
boleh lantas moendoer doeloe, atawa tjoba
pergi menjerepin 139{ laen- 1 en kabaran jang

terlebi penting dari fhak moesoce.” b
Spion terseboet poen sigra berlaloe poela

dari sitoe aken melakoeken kewadjibannia

- ,Oh, pajal” berkata Gwi Houw sesoeda

~ _spion itoe berlaloe: ,Ini toch ada berarti
-~ satoe kabaran djelek boeat kita. Sedari ini

" waktoe, pasoekan moesoce mendapet tam-
- bahan tenaga baroe jan{§ berlipet-ganda, nis-
. tjajalah boeat peprangan jang mendateng, ki-
~ taorang bakal soeker boeat bisa mengharep-
ken lagi kemenangan!” e
LAch!" berkata Souw Liong dengen roepa
tiada seneng, ,sesoenggoenja Hian Te ini
haroes dibilang seorang jang koerang pikir
dan terlaloe tjerobo! Sesceatoe Goan Swe
‘jang memimpin pasoekan besar, wadjib se-
kali mempoenjai pemandengan jang loeas dan
pikiran jang djaoe, serta bisa menggoenaken
ketjerdikan atawa tipoe - moeslihat oentoek
mendapetken kemenangan., Maka sesoeda
sekarang mengetahoei fihak moesoe ada ke-
tambahan balatentara dan panglima-panglima,
kitaorang toch boleh ichtiarken daja- oepaja
jang baek boeat mengasi perlawanan se-
moestinja, djanganlah belon - belon soeda
lantas mengeloearken keloehan ini-itoe atawa

berketjil hati.” '

Berbareng dengen abxsn ini oetjapan,

Souw Liong lantas prenta pengiting - 'pen@*i-ﬁ
ringnja boleh sigra: mengelaearken titah pang-
gil berk\,empcel Sie Pe“‘ng Kwi serta sekalian |
paf}ghma - pangline, dateng bethimpoaq di
pasanggrahan besar- boeat membiyj araken
soeal penting berhoeboeng dengen oeroesan

wﬁ*

‘9

'pepxa“sgan. , g P <

~ Sesaat kemoedian; itoe sekalian pangama‘- ,
panglima beaar - kac;zi rata - rata soeda pada e

- beaa . samentara Souw Léong poen lantas

moelsi menoetoerken halaja warta jang ba- ‘
roesan telah dirapportken oleh spionnja, ke-
moedian laloe menanja pikirannja sekalim
panglima, tjara begimana haroes dibikin,
maoepoen tindakan begimana moesti diambil -
terhadep soeal melakoeken perlawanan pada
msesce jang %ekarangf ternjata soeda men-
dapet tambahan tenaga baroe. S
Baroe sadja Souw Liong ampoenija pe'ms

bitjaraan berachir, di sitoe lantas keliatan
panglima besar, Tjioe San, soeda madjoe ka
depan semba;i memmiang katana' S o

("Aken' disamb‘o’eng)e

£

